
ПатIимат Мирзаева

Гьар бархIила дибгIян-хъяшти зигаръалализиб, хъярхъли 
гьаладяхI дашути технологияби ва дарсдешуни нушала гIямру-
яшавла бутIали детаурси замана, халаси мягIна бухIнабуцибси 
секIайчила хъумуртулра цацахIели. Нуша сархибдешуни 
диахъес, кьиматуни кадатахъес гьалаклира, амма гьарли-марси 
талихI хъалибаргличибад саби бехIбирхьуси. Юрт – бяхIяни ва 
бекIла чедибси хъалчцун ахIен. Ил гьарил адамла къала саби, 
сунезирра диги, ванадеш ва кумек духIнарси. Илав гьарил адам 
урехилизивад мяхIкамвиру ва сай левсиван кьабулвиру. 

Хъалибарг – адамлизи бяркъ кайсахъуси хьулчи саби. 
Хъалибаргла авидлизир сари нушази гIямрула цаибти дурсри 
кайсахъути, дурхъадешуначила балахъуси ва адамтачил 
бархбасуни кадилзахъес бирсидирути. БегIти ва хала бегIти 
цаибти мугIяллимтили бетаурли, чула устадеш, багьудлуми, 
пасихIдеш нушачи диахъули сари, нуша къардхIедухъахъи, 
гIямрула бархьси гьунчирад дашахъес икьалабирули. Анкъила 
ванадеш, дарх дуркIути бархIи-дуги, ряхIятси аги, уркIила 
хIулбукIри – лерилра илдани цаличил ца цIацIати бархбасуни 
кадилзахъули сари. Гъамтас кумекбирули, хIяжатси мерличиб 
илди гIеббурцули, илдачил барх разидеш буртIули нушани 
хъалибаргла мягIни иргъулра. Наслубачирад-наслубачи 
диути хъалибаргла гIядатунани кьамла духIнарти бархбасуни 
дебадирахъули сари, убла, гьаннала ва гIурла замунти 
дархдирхъули. 

ХIера, чехIедиули хьалли, дигилизирад ва цали цала 
иргънилизирад делшунти гьимиртани саби хъалибарг мурталра 
дебаси хьулчили калахъусира. 

ВатIайчи дигиличила гъайикIес гьамадли саби, 
хIят та илди дугьби баркьудлумачил чIумадарес. Жа-
гати дугьби дурес халаси къиян кабихьес хIяжатли 
ахIен. Патриотизмли тIалабдиру, жавабкардеш, 
бархь деш, хIялалси бузери, жамигIятла гIяхIдешуни 
вегI лайчир гьалар чедиъни ва ц.

ЦацахIели, халкьли адамла дугьабизуни ва гъай 
гьалар чедиу илала баркьудлуми агарли хьалли, 
сенахIенну цацабехI адамтани далули сари къугъати 
ва цархIилти биргIябиргести дугьби.  Илдигъунти чу-
чила саби пикрибикIути , чула хайриличила ва  дара-
жа ахъбарес багьандан бузути адамти саби. 

Хаслира, патриотизм декIарти тяхIуртачил чеба-
ахъес вирар: мугIяллим – дурхIни бучIахъуси ва илдас 
бяркъ бедлугуси, тухтур – адамти излумазибад сагъ-
бируси, гIялим – суненира гIилму ункъли гьалабяхI 
аркуси, зяхIматчи – бузерилизив чекайзурли узуси. 

Ил тяхIярли гьарли-марси патриотизм бехI бир-
хьуси саби вегIла нешла мезличи, культураличи, Ва-
тIайчи дигиличибад. Илдазибад бекI ли биубсигъуна 
– нешла мезличи диги, илди мяхIкамдарни ва ункъ-
дарни. Бахъалгъунтас гьанбиркур – мез адамти саби-
ургаб гъайбикIахъесцун тIалабдарибти сари или, 
амма мезличил дарх дашути сари: миллатла тарих, 
культура , гIядатуни.

Нуша хIердируси Дагъистан Республика — Россия-
лизибцун ахIи, лебилра дунъяличибра дахъал милла-
тунар регион саби. Республикализир лер 30-йчирра 
имцIали миллатунала мез: кIарахъала, даргала, къу-
мукъунала, лезгибала, булугунала, табасаранна, агъ-
улла ва цархIилтира. Даршдусмикад мезли гъайцун 
ахIенри дузахъути, республикала ургабси бархбас ва 
культура дебали уржахъулри. Амма ишбархIила ман-
зиллизиб культурала рухIла давла сагаси  тIалабличил 
– лугIурбала манзилличи къячбикиб.

Хаслира Дагъистайзиб илгъуна суал челукьусили 
бетарули саби, даршдусмазир цаличил ца дархдасун-
ти мезанира, культурара ва гIядатунира ишбархIи къи-
янси масъалаличил – лугIурбала шали гьалабяхI ар-
башниличил къячдиркули сари. Нешла мез детахъни 
– дугьби ва грамматикацун агардиъни ахIен, илдачил  
дарх культурала ва рухIла давлара деткайхъути сари. 

Сепайда, ишбархIи зиддеш чебиулра нушани. Адам-
ти нешла мез ва миллатла гIядатуни мяхI кам да рес ча-
раагардешличила мурталра гъай бикIули саби. Амма 
иличил барх нешла мез илдани камли дузахъули сари, 
яра бекIлил дузахъули ахIен. ЦацабехIти бегIти гьала-
начи урус мезличилцун саби биштIатачил гъайбикIути, 
илдас гьанбиркули саби дурхIнас илкьяйда гьамадли 
бирар или гIур нешла мезра дагьес бирар. Илкьяйдали 
гьатIира вегIла мез дагьес пикри камли бяхIчииу ва се-
налра ила къиян кабихьес дигули ахIен. ГIур илкьяйда-
ли чеалкIуси наслули чула мезличил, культураличил ва 
миллатличил бархбас къябудахъули саби. 

МягIничебси саби аргъес: нешла мез мяхI кам дирни 
урус мез далнилис диргаладулхъули ахIен, гьатIира 
дахъал мез далнили адамла иштяхIунала авид, чебиу-
си алавла ункъдиру. Хаслира, Дагъиста халкьлис нешла 
мезцун ахIи урус мезра далес хIяжатли саби, сенахIенну 
илди пачалихъла мезцун ахIи, миллатуни-ургар бархба-
суни уржахъути  мезра сари.  Эгер илкьяйда биалра, не-
шла мез вайтIа далули уэс асухIебирар, гьарил миллат-
ла вакиллис илди руркъес чекайзес чебиркур.

ИшбархIи биалли патриотизмлис ахъти дугьби 
ахIен гIягIнити чIумати баркьудлуми сари! Ила ка-
дерхахъес вирар: халатала хIурматбирни, хIялалси 
бузери дурабуркIни, халкьлис ва ВатIайс кумекбирни. 
Илдази кабурхуси саби – чеалкIуси наслулизи нешла 
мез руркъяхънира.

Гьарил миллатла челябкьла экономикалашалси 
ва политикалашалси бяхIчибизуназибадцун ахIен 
гьалабяхI башуси, илдачил барх хIяжатли саби куль-
турала рухIра мяхIкамдирес. Ил тяхIярли нешла мез 
мяхI камдирни — культуралашалси хъарбаркьцун 
ахIенну, гьарли-марси патриотизмла лишан саби. 

ВатIайчи диги дехIдирхьур вегIла хъалибаргличи, 
адам акIубси мер-мусаличи ва вегIла гъайличи ди-
гиличирад. Илдазиб вирар чебаэс гьарли-марси па-
триотизм, хаслира илди чедиахъути баркьудлумазиб.

Мезанала челябкьла — арбякьунсилизиб ахIен, ил 
ашкарси саби нушани гьаннала замана ункъли каби-
захънилизиб.

Салимат ГIялиева

Газетала хIянчиличил 
дяхI-дяхIли къар ши-
хIе бикибтас гьан-

бир кули бирар се саби ил 
барес или. Амма, гьарил белкI 
гьун чибикахъили, гIягIниси 
мерличи балбикахъили, газета 
дураэс илцадра гьамадси 
ахIен. ХIушаб гьан биркули 
бургар ну газетализир рузу-
хIели илкьяйда рикIусира или. 
Ну ишар рузес рехIрихьес 
гьаларра, набчил барх бучIути 
студентунала макьалаби, гIур 
кIинайс конкурслизир бу тIа -
кьяндеш ди рули, чуйнара ре -
дак циялизи гьардакIес кьа-

дар  биубсири. Мурт ракIас-
ли ра, хIян чилизи ахъили ре-
дак цияла хIян чизарти че-
биаси, итхIели бекI ре дак-
тор ли узуси Юсупов Гъа   зи-
мя хIяммад Жабра гIи лович 
биалли, газетала гьарил бяхI 
че  кайзурли бучIули, цалра 
ха тIа кахIелахъес къай гъи-
лизив вири. Илцадра гьамадси 
хIянчи хIебиъни марбиуб ну 
ишар рузес рехIрихьибхIели.

Буралли, ГъазимяхIяммад 
Жаб рагIило вич гъуна халаси 
сабурла адам дила гIям ру ли-
зив къаршихIейкиб. Илини су-
нела цацадехIти бел кIа на зиб 
«Сабур Сабуров» ибси псевдо-
нимра бузахъусири. Бархьа-
начи буралли, ил авторличи 

де бали балбикибсири. Адам-
лис хIейгибизеси гъай севан 
илини бурусири, хIят та суне-
чи бехI би зуртачил вархли ил 
лутIиагарси са бур ли чил, ур-
кIи ла малхIямдешличил гъай  -
икIи виал ри. 

Савли хIянчила ракIиб хIе-
ли, редакциялизиб БерхIи бу -
хъун сиван кабилзи. Илцадра 
рухIла ванадешличил пар чи-
кIуси адамри ил. Савли-жявли, 
цацахIели 6 яра 7 ди  киб хIели 
(бузерила бархIи биалли, 8 
дикибхIели бехI бирхьуси саби) 
ил хIянчилав вири. Гьанбикес-
лири ил сунела хIянчи агарли 
гьигьикIес вархли хIейрар 
или, илцадра сунени бузахъу-
си къуллукъличи чеветаибси, 

бузерила ца камсилра зугIяла 
гьунчибикайчи паргъатли кай-
эс хIейруси, са нигIятлис мар-
си ва халати устадешла адам 
сайри. 

Гьайгьайрагу, гьанна про-
заик, драматург, тилмаж, суне-
ла пагьмур та чивли Даргазив 
ва ара гIебли Дагъистайзив 
маш гьурвиубси, нушани су-
нела дебали хIурматбируси 
Гъа зимяхIяммад Жаб ра  гIи  ло -
вич  ли чила убла зама на лизир 
гъай рикIес илцад-де кIар гьа-
мадлира ахIен. Сена хIен ну 
газеталичил бархбасунси ле -
билра дила бузерила цаиб-
ти гунз ри иличилси 
гьунибаъниличирад 
дехI  ди  хьиб тири. 

ГЪАЗИМЯХIЯММАД  ЖАБРАГIИЛОВИЧ  ЮСУПОВ  АКIУБХIЕЙЧИРАД  85 ДУС

                                                                                                                                                  

Халаси сабурла 
адам вири

ЧЕХIЕДИУТИ  ГЬИМИРТАЧИ 
САБИ  ХЪАРИХЪУСИ

Сен патриотизм 
гъайлизибцун 
кавлули?

Июль баз отпускуначибадцун ахIенну, квартира яра участок 
исутас, пособияби касес документуни хIядурдирутас, пенсия 
кайсутас, кредитличил пайдалабикIутас сагати тяхIяр-кьяйда 
кадилзахъниличил бехIбирхьули саби. ЦацадехIти дарсдешунани 
замана мяхIкамбирахъу, организациябази хIевкьи гIямал 
бетарахъу. ЦархIилтани биалли, арцла шайчирти бетуцуни 
кьяркьдирахъу: вягIдурти чедетаахъили дучIес чевкъар, кредит 
кайснила имканти камдирар.

БИОМЕТРИЯ ХIЯСИБЛИ ЮРТ БИРЦНИ ВА ИСНИ
Июльличирад Россиялизир лебдешличил дархдасунти 

вягIдурти биометрический баянтала кумекличилцун 
дурадуркIахъес ихтияр бирули саби. Гьарахъларад тяхIурти 
далдурцес асубирар, эгер кIелра шалили къулбасличил лебдешла 
ихтиюрти дедлугнила хIекьлизиб  электронный тяхIярла вягIда 
бигьалли ва биометрический кабизлизиб ил марбаралли.

Илкьяйдали вягIдурти детерхахъес вирар кIелра шали декIар-
декIарти мераначиб биалра. Гьаларра лертири илдигъунти 
имканти, амма илди дурадуркIутири банканазирцун, чусра 
вакилдеш дирути.

Биометрический кабизли адамла хасдеш марбиру, 
амма лебдешла объект ахтардибируси ахIен. Ил багьандан 
сагадешунани вягIдурти дилгьнила дуркьа тяхIяр-кьяйдара 
къадагъадирули ахIен.

КРЕДИТУНАЛА ШАЙЧИБ КАБИЗАХЪУРСИ КЬАДАР              
(ЛИМИТ)

Ишдусла юльла 1-личирад Россиялизир цIакьлизи кадурхар 
харжанас, автомобильтас ва ипотекалис дедлугути кредитунала 
шайчир кадизахъурти кьадурти. Иличибли гIегудилис (заем) арц 
касесра къиянбулхъан.

Гъай гьанналаур кредитуни касибти адамтачила сари, илдала 
арцла шайчибси ибкьдеш базли кайсуси алапала байхъайчи 
халбируси саби. 80 процентличиб имцIали кредитла ибкьдеш 
лебти адамтас кадизахъурти кьадурти гьатIира кьяркьтили 
детарар.

Россияла Банклизиб баянбариливан, ил кьяйдали гIегудилис 
арц тамай дедес асухIебирни ахIен чебиахъуси. Амма банканани 
ва МФО-ли илдигъунти адамтас гIегудилис арцла кабизахъурси 
кьадарцун саби бедес дирути.

НАЛОГУНАЛА ХIЕКЬЛИЗИБ
Июльла 15 – 2025 ибил дуслис НДФЛ бедлугнила бегIлара 

гIергъиси бархIи саби. Гъай 2025 ибил дуслис 3-НДФЛ налогла 
декларация 2026 ибил дусла апрельла 30-йчи бикайчи 
гьалабихьес чараагарти адамтачила сари.

Налоглис арц дедес вирар Россияла ФНС-ла сайтличибси 
«Уплата налогов и пошлин» бикIуси электронный тяхIярла 
сервисла кумекличилра.

Июльла 16-личибад кьанбиахъубси НДФЛ-лис 1/300 ставка 
хIясибли пеня кабилзахъуси саби. 

МАРХIЕБАРИБСИ ХАЙРИ ХIИСАБЛИЗИ КАЙСНИ
Апрельличирад банкани ва микрофинансунала организацияби 

(МФО) арц гIегудилис кайсуси адамла хайри кьиматлабирнила 
белгити тяхIуртачи шурбулхъес бехIбихьибтири. Илкьяйдали, 
счетани хIясибти кагъурти пайдаладарес вирар алапа, пенсия, 
социальный бяхIчибизла арц ва ижаралис лебдеш бедлугнила 
шайчибси хайри кадизахъесцун. Счетличи дашути цархIил 
журала арц мардарес хIяжатбиркур чеимцIати документуначил. 
Мисаллис, вкладуни ва дурхъати кагъурти хIясибли касибси 
хайрила хIекьлизирти справкабачил.

САГАТИ  ТЯХIЯРКЬЯЙДА

СЕГЪУНТИ  ДАРСДЕШУНИ 
КАДИРКУРА?

ПатIимат Кьурбанова

ГъазимяхIяммад Жабра гIи-
ло вич акIубси сай 1941 ибил 
дуслизив Лавашала районна 

ЦIудхъурла шилизив. ДГУ-ла филологияла 
факультет таманбариб.

«Ленинна байрахъ» газетала, Дагъуч-
педгизла, «Лачин» журналла редакторли 
узули калунсири. КIинайс «Ленинна бай-
рахъ» газетала у «Замана» ибсиличи барс-
ба риб хIелира ГъазимяхIяммад Жаб ра гIи ло-
вич илала бекI редакторли узусири. Сунела 
гIям рула гIергъити бурхIначи бикайчи ил 
къул лукъ бузахъусири. Илала бузерила ва 
творчествола бетуцуна чила гъайвикIалли, 
газетала бяхIяни дицIахъи лицунра ахIи, 
абзурли жузи делкIес хIя жатли саби или 
гьнбиркули саби. Илцадра пагьмучевси, 
адамдешли жагаварибси, адамтачи дигили 
ви цIибси ва гьарли-марси дубурланнизир 
диэсти лерилра къиликъуначил вегIиубси 
ил чевяхIси журналист ва хабардерхурси 
писательличил рарх рузес кьадарбиъни 
нуни игъбарлизи хал  бирули рирус.

…Редакциялизи арацIасли декIти пик-
румази гIелариркулра. Кахси бацIдеш 
гьанарули, рузес иштяхI бетихъули саби. 
Редакцияла юртла ца бяхI гъятIбиибсиван 
билзули саби. 

«Замана» газетала редакциялизи ну 
рузес ракIибти бурхIни гьандиркули пик  -
руманира паргъатдеш лугули ахIен. Дар-
гала прозала, поэзияла ва жур на листикала 
черикIла устни сабти газетала бекI ре-
дак тор ГъазимяхIяммад Юсупов, жа вабла 
секретарь Ильяс ХIусенов,  куль турала 
от дел ла редактор Ра жаб Адамадзиев, 

газе тала марси гьал магъ писатель 
Ильяс ХIя санов, кор рес пондент 
Шам хал Шамхалов, га зетала 
вахъ хIила гьал магъ, про фессор 
ГIяб дуллагь Вя хIи дов (хIябилра 
декI ли саби ил сияхI даимбарес) 
се-сабил лукIули, къулай би ру ли, 
бел кIани редакциялизи ди ху-
ли… абархили гьанарули саби. 
Ил  дала пагьмучерти белкIанани, 
къу  гъати ихтилатунани, дугати мас-
хур  тани бузериличи жагьилталара гьав 
ахъ бурцусири. Илдигъунти камли къар-
ши биркуси зурбаси пагьмула вакил та-
зибадли мисал касес имкан бакI ниличи 
дигIяй-дигIяй хIул кIу ли рираси. Илди 
мурталра мякьлаб кавлутиван 
билзи. Ил  дигъунти хъарихъуни 
агар ли творческий адамла гIя-
мал агарсири. Илдазивад гьа -
рилличи лехIризурхIели, адам-
лизир сецад дагьрила мурхьти 
мягI дунти дирути вара или пик-
ририкIаси. Илдала гьа рил дев 
гIямрула дарсван бил зусири. 
Илкьяйдали ил ди даргантала 
рухIшал давла имцIа биахъес 
халаси пай кабихьиб-ти 
гIяхIгъубзни нуша-ургаб агара 
ибти пик руми бурбу ниван къиздикIули 
сари.

Даргантала рухIлашалси дав лали сабси 
республикала газеталис Гъа зи мяхIяммад 
ЖабрагIиловичли бекI деш дирни игъбар-
лизи халбарес вирар. Сена хIенну гьава-
личиб бахъал адамти гьу ниб  балтуси уста-
дешчевси летчикличил ил цугуцес вири. 
Ил кьяйдали илизирадли ди  гахъутири ну-
шала – жагьил лукIантала кьис  матуни. ГIе, 

творческий адамла 
кьисмат дев лизив 

узнилизибадли 
дигахъуси са би. 

Гьачам къар-
духъалли, илгъу-

на адам къиянде-
шунала кахти кьав-

кьавтазив вагьари-
рар. Дев кар гьахъ-

ни лизив узес, 

 твор чест волизив ахъи  кIес  багьан дан гьарил 
ве  хIир хьу силис умут чевси хъарихъ хIя жат-
сигу. КIи бяхIяндеш гъам  хIе диубси, усалдеш 
хIедалуси, бархьдеш гIямрула байрахъли 
биахъубси, адамдеш ла лерилра черикIла 
къиликъунани ша ла ва риб си ва гьар шай-
чивад гIякьлу-дагьрили ахъу цибси Гъа зи мя-
хIям мад Жаб ра  гIи ло вич гъу на учи-
тель мякьлав къар шиикни халаси 
игъ барлизи хал барес вирар. 

Ил хIялалдешли 
чевяхIварибсири

4

Рабадан БяхIяммадов

РЕДАКТОРЛА  КОЛОНКА

МягIничебли саби аргъес: 
нешла мез мяхI кам дирни урус 
мез далнилис диргаладулхъули 
ахIен, гьатIира дахъал мез 
далнили адамла иштяхIунала 
авид, чебиуси алавла ункъ диру.

Да й г ъ и с т а н л а н 
Майминат Шугаи-
бова – кIел дурхIяла 

неш, медсестра ва 135 ибил 
мотост рел ковый штурмовой 
полкла рургъан сари. 

Ишдуслизир илини бегI 
гьалар бу тIа кьяндеш дариб 
Владикавказлизиб бетерхурси 
дявила парадлизир. Больни-
цализибад бехIбихьили дяви-
ла хасси балбуц дурабуркIуси 
мер-мусаличи бикайчи или-
ни бируси хIянчила гьуни 
чеббикIибси са ни гIят лис мар-
дешла, урехиагарти гъабза-
дешла мисал саби.

Майминатли Буйнакъскла 
медицинала колледж таман-
барили, чумал дус Мя хIяч-
къалализибси республикала 
психоневрологический дис-
пансерлизир рузули калун. 
Дявила къуллукъуни таман-

дирнила шайчиб вягIда би-
гьес кьасбаририбсири илини 
сунела рархкья рурсиличил, 
бургъантас кумекбарни чула 
чеблализи халбарили.

Документуни дицIахъиб-
хIели, Майминат Северная 
Осе тиялизибси полигонничир 
хIядуррикIули калун, кIинайс 
ил Запорожская областьли-
зи рархьиб. Иш бархIи илини 
135 ибил мотострелковый 
штур мовой полкла приёмно-
сор тировочный вз вод лизир 
мед сестрала къуллукъуни та-
мандирули сари, бургъантас 
ку мекбирули, илдала гIямру 
уцахъули.

Илала гъай хIя сиб ли, бегI-
лара къиянси дявила юлда-
шуни агарбиъни саби. Къиян-
дешуначи хIерхIеили, илини 
сунени чеббикIибси баркьуди 
дебали мягIничебси биънила 
шайчир сегъунтилра васвасъа-
ла адхIекIуб.

Хъулиб иличи кIел дурхIя 
хIерли саби. Гьанна рурси 12 
дус риубли сари, урши би-
алли – 10. Илдани неш чула 
кагъуртачил, мубаракуначил 
гIеррурцули, ур кIи чер рирули 

сари. Уршира челябкьлализив 
сунела гIямру дявила кабизли-
чил дархдасахъес хьуликIули 
сай.

Майминатлис хъумхIертеси 
анцIбукьли бетаур илини май-
ла 9-личиб Владикавкализиб 
бетурхуси дявила парадлизир 
бутIакьяндеш дарни. Иличи 
хIербикIес бакIилри дурхIнира, 
чусра ил бархIи хасси пахрула 
гIибратли бетаурси.

«Наб ил анцIбукь деба-
ли мягIничебси саби. Майла 
9 –наслубазибад наслубачи 
бу кьурли биуси нушала цахI-
набси Чедибдешла лишан 
саби. Ил бархIи ну ВатIан бал-
та хъуси гIярмияла бутIа сарли-
ван кабизур», — буриб М.Шу-
гаи бовани.

ИшбархIи рургъанни суне-
ла дявила къуллукъуни даимди-
рули сари, адамтас кумекбир-
нила ва илдала гIямру уцахъ-
нила имкан бекIлибиубси ша-
багъатлизи халбирули. 

Гьар бархIила гIямру

Муъминат Хаттаева

 «Дагъистан» РИА-лизиб «Каспий техно-сплав» бикIуси мажлис 
дурабуркIнилис хасбарибси пресс-конференция бетерхур.

Пресс-конференцияличи хIукуматла ва багьуди бедлугути 
организациябала вакилти, гIилмула хIянчизарти, баркьудила 
адамти цалабикилри.

Илдани хIербируси бекIлибиубси масъала, экономикализир 
чараагарли хIяжатдиркути санигIятуначи адамти бурсибарни 
сабри.

Балбуцлизир бутIакьяндеш дариб «Каспий» Академияла 
директор М.И.Абакаровли, Томскла пачалихъла университетла 
чеимцIаси багьуди бедлугнила шайчивси проректор 
М.О.Шепельли, республикала Правительствола бузерила ва 
социальный бяхIчибизла министр М.М.Кихасуровли.

Илар ахъдуцибти бекIлидиубти масъулти сарри «Каспий 
техно-сплав» бикIуси балбуц технологиябала шайчибси багьуди 
бедлугуси майданван кьабулбарни, санигIятла чеимцIаси 
багьуди бедлугниличибли гьаннала заманала экономикалис 
чараагарли хIяжатдиркути санигIятуначил адамти бегIбарни, 
«Адамти хIянчиличил гIеббурцни» бикIуси федерацияла балбуц 
бетерхахъни, гIурра цархIилтира.

Конференцияличи бакIибтани буруливан, гьарил нушала 
улкализив хIерируси адамли, илдала лугIилизиб СВО-ла 
бутIакьянчибанира, багьуди бедлугути организациябазиб матъал 
чеимцIаси, санигIятлашалси багьуди касес вирули сай. Ил шайчир 
гIяхIцад багьуди бедлугути программаби кьабулдарили сари. 
Илди программабала кумекличил хъуливад дурахIевхъира, 
компьютерла бархбасличил санигIятлашалси, сагаси багьуди 
касес имканти акIубли сари. 

Илдигъунти имканти акIубли сари нушала республикала 
адамтасра.

Компьютер ва лугIурбала технологияби далули биъни гьаннала 
заманализир чидил-дигара санигIятла адамлис чараагарли 
хIяжатли диъниличила гъайбикIулри пресс-конференцияла 
бутIакьянчиби ва технологиябала шайчибси чеимцIаси багьуди 
касахъес лебилра жибирулри.

Пресс-конференцияличи бакIибтани журналистунала гIяхIцад 
суалтас жавабти дедиб.  

Самира МяхIяммадова,
ДГУ-ЛА ФИЛОЛОГИЯЛА ФАКУЛЬТЕТЛА ЖУРНАЛИСТИКАЛА ОТДЕЛЕНИЕЛА 2-ИБИЛ КУРСЛА СТУДЕНТКА

Шагьарла декIар-декIарти мер-мусаличиб цагъуна сурат 
саби, нясдешуни кадирхьути тIакьни лергIер дицIили сари, 
мякьлар, ванзаличир цIудара гавлагунала бекIни дакIудирули 
сари. Адамтани илди ванзаличи кадирхьули сари, сенахIенну 
кадихьес мер агарли тIакьни дицIили сари. Нясдешунала бекIни 
сягIятунадли, дуги-хIери булан лайкадакIили кавлули сари, илди 
хурани хъусдирхъули, дягIли пластикала кункти бутIни алавчарли 
урцахъули сари. Нясдешуни ардихути машинаби заманаличир 
дашули сари, илди дашуси заманара, нясдешуни дахъдикIнира 
цугдиркули ахIен кьадин. Белики нясдешуни ардихес 
кабизахъурси замана камти халкь пикрилизи касили барибси 
бургар. Яра жярга-зекъ ардихути машинабала маршрутуни 
далкIли дарили дургар ва машинаби кабизахъурси заманаличир 
жярга-зекъ ардухес бекIхIедирули дургар. Сен-биалра, хIякьикьат 
чинабалра цагъуна саби, нясдешуни ардухили гIергъи чумал 
сягIят дикалли, тIакьни гIурра дирцIули сари. Илгъуна хIякьикьат 
барсбарес багьандан, сен илкьяйда бетарулил багьес чебиркур, 
ва гIягIнисиван бузери тIашбатес чараагарли саби. Рахли 
нясдешуни кадирхьути тIакьни байхъала бархIили дирцIули 
диалли, илаб хIербирути халкьличи халдарибхIели, илди камтили 
диэс гIягIнили сари, яра нясдешуни ардихути машинаби камси 
заманала духIнар дашахъес чебси саби.

Ил масъала, нясдешуни ардихутани арзес гIягIнили саби, 
цархIил шайчибад пикрибаралли, гъамсигъуна, цархIил 
мерличибси жярга-зекъ кадирхьути тIакьначи арукьесра вирар, 
яра нясдешуни ардихуси машина бакIайчи лайхIедакIили уэс 
чебиркур. ТIакьализи кахIебихьибси гьарил пакетли алавчарси 
кьакьа нясбирули кьалли. Гьанна гьарил азбарла вегIли, 
чули бируси тяхIярли ирзули саби ил масъала: чи-биалра 
нясдешуни ардихутала диспетчерличи зянкъикIули сай, чили-
сарил социальный сетанази гIярзаби лукIули сари, амма аги 
барсбирули ахIен. Шагьарла хIякимтани мераначирад касибти 
суратуни чехIедиалли, селра барсбарес вирули ахIен. Мякьлабад 
аркьухIели гягIдикIути гавлагунала гьава гьигьбирес халкь 
бамсурли саби. Чула нясдешуни лайдакIес хIейгути бахъал 
леб, амма хIела гьалаб бицIибси тIакьа биалли, ила нясдешуни 
кадихьес мер лебли хIебиалли, ванзаличи пакет кабихьес ахIенси 
бареси кавлули ахIен. Ил азгъиндеш ахIен, ил цархIил бареси 
агни саби. АкIахъая халкьлис, гIягIниси тяхIярли, жярга-зекъ 
лайдакIахъес шуртIри, кадихьая чеимцIати тIакьни, яра гьалакли 
ардихеная нясдешуни. Белики, кIелра тяхIяр хIяжатдиркесра 
асубирар. Шагьарлизибси умудеш ванзаличир нясдешуни 
агниличибад бехIбирхьур. 

Лавашала районна ад-
министрацияла бекI 
Мух тар ХалалмяхIям ма-

довла хъарбаркь хIясибли, ила-
ла цаибил заместитель ГIяб ду са-
лам Дибиров бекIла ку мекчи Ис-
лам МяхIям ма дов личил варх гIяр-
миялизивад хъули вархьибси, ГIяр -
шила шилизивадси дя вила хас -
си балбуцла бутIа кьян чи Ша мил-
Эфенди ГIяли бе ков личи бя кьун.

Илдала гьунибаънила сабабра 
кьакьавакIеси сабри: ВатIан бал-
тахъанна юрт, гьаларван дахъал 
заб дарибхIели, букьбуири.

Бурес чебиркур, Шамил-Эфен-
ди улкала хъархIерагардеш бата-
хъес дураухъунсири 2022 ибил 
дус лизив, СВО бетурхути бегIлара 
къиянти гьалар-гьаларти бузразив. 
2025 ибил дуслизив ил декIли вя-

хъили, хъули чарухъунсири. Иличи 
хъулиб хIерлири халаси ва уржиб-
си хъалибарг – хьунул ва шел дур-
хIя.

Районна администрацияла 
вакилтани юртла мер-муса хIер-
дариб, биубси заралла кьадар 
ка бизахъур. Гьалабван, сунела 
гIямрулис урехи лебниличи хIер-
хIеили, ургъули калунси дявила 
ве теранна бекIахъудила шуртI-
ра чил тянишбиуб. Хаслира пикри 
бяхI чиаиб къалабали зараллизи 
бикибси лебдеш сагабирнила ва 
хIяжатси кумек гIеббиахънила 
масъултачи. Бузерила архIяла да-
зурбазир белгидиубти лерилра 
илди масъулти районнис бекIдеш 
диранна хIерудилиур дирар.

ЛАВАШАЛА РАЙОННА АДМИНИСТРАЦИЯЛА 
ПРЕСС-СЛУЖБА

«Ну ишар гIягIнили 
риъниличила балулра»
(СВО-лизибти бургъантала гIямру уцахъуси Дагъистай зи рад си медсестра чи ла)

(Бузерила архIяла дазурбазиб)

ГЪАБЗАДЕШ  ВА  ГЬУНАРТИ

                                                               

                                                                                                                                                                   

                                                                                                                                       

СТУДЕНТУНАЛА  БЕЛКIАНИ

БекIахъудила 
шуртIрачил тянишбиуб

ХIЯЖАТДИРКУТИ  
САНИГIЯТУНАЧИ  БЕГIБАРНИ

НЯСДЕШУНАЛА  «ЭПИДЕМИЯ»

ПРЕССКОНФЕРЕНЦИЯЛИЧИБАД

ПатIимат МяхIяммадова (Замировна), 
ДГУ-ЛА ФИЛОЛОГИЯЛА ФАКУЛЬТЕТЛА 3-ИБИЛ КУРСЛА СТУДЕНТКА

Нушани гьанна дебали зумали бикьулра «СВО-
шникуни» бикIуси дев. Чи саби илди? Илди сегъунти-
биалра кинолизибти игитуни ахIенну, бегIлара 
гьарли-марти адамти саби, сабира нушачил барх 
хIербирути. Илди нушала унруби, юлдашуни, чила-
биалра халати узби, дудешуни саби. Камси зама-
на гьалаб илди хъулибри, чула хIянчиличи башу-
ли, пикруми-кьасани детерхахъес къайгъилизиб, 
ишбархIи биалли —  нушала ВатIан батахъес халаси 
къайгъи дакIубирули, душмайчи къаршили гьужум-
лизи каберхурли саби. 

Дявила хасси балбуц бетурхуси мер-мусаличиб 
илдас гьамадли ахIен. Ил къиянси ва урехиласи хIянчи 
саби. Илаб бугIярли ва хIябцли бирар, амма нушала 
асил уршби сеналра къияндешунас мутIигIбикIули 
ахIен. Илдани гьарли-марли гъабзадеш чедиахъули 
сари, чула хъалибаргуни паргъатли хIердиахъес ва 
муриси гьанкIли дусахъес багьандан. Нушала игиту-
нани саби-ургарра чIумати узидеш ва гьалмагъдеш 
дебадикIахъули сари гьарил секIайзиб цалис цали ку-
мекбирули, чIумаси дубураван тIашли саби.

Хъулибти илдачи хIерли саби: нешани, хьунри, 
биштIати дурхIни. Илди бургъантачи кьакьабикIули 
саби, зянкъ дакIайчи бурхIни дуйгIули, ЧевяхIсилизи 
булгули саби илди  хъули арали ва сагъли чарбухъ-
ахъес. Гъамтани гIеббурцни — лерилра къияндешу-
ни ахъахъес рухIлашалси цIакь бедлугни дебали 
мягIничебси саби бургъантасра. 

Игитуни — 
нуша-ургаб

Юсуп Расулов

Дявила хасси балбуц бехIбихьибхIели, улкала ле-
билра гIяхIгъубзначил барх дагъистанлантира, ил-
дала лугIилизиб – даргантира, гьужумлизи дура-
бухъун. Лебтанилра балуливан, нушала дубурланти 
жявхIейчибад игитдешличил, урехиагардешличил, 
гьунарти сархес гьалакдешличил декIарбулхъутири. 
ХIера, илкьяйда биъни илдани ишбархIира чебиахъ-
ули саби.

СВО-ла бутIакьянчи сайливан, нушала урш-
бала гъабзадеш нуни дила хIулбачил чедаира. 
Илдани бегIлара къиянти хъарбаркьунира саби-
гIяхIъулали гьунчидикахъес чучи чесили, душмай-
чи къаршили дяхI-дяхIли дурабулхъулри. Чула жан 
ахIерахIедарили, гIямрулис урехи биалра, чучил 
бархти дявила юлдашуни берцахъесра ва илдас ку-
мекличи музабухъесра мурталра къалабали бири. 
ВатIайс мардешличил, асилдешличил бургъути ну-
шала чум дагъистанлан Россияла Игитла хIурматла 
уличи лайикьбикилил чебиулра. Буралли, дявила хас-
си балбуцлизир бутIакьяндеш дируси гьарил ургъан 
гьарли-марси игит сай, вегIла халкьла паргъатдеш 
багьандан, чеалкIуси наслулис челябкьла шаласили 
бетаахъес къайгъилизив миллатчибас къаршидеш 
дируси.

Нуни нушала дагъистанлан уршбачи пахруби-
рулра, гъабзадешла гьунартала хьулчиличиб ахъибси 
илдала дявила гьуни лебтасалра ВатIайчи халати ди-
гила гIибратра саби.

Асил уршбачи 
пахрубирулра

ПИКРИ  БЯХIЧИИЭНАЯ!

Социальный сетаназиб ка-
ракурт, сунесра «Чёр ная вдова» 
или ируси, хъис хъа нушала 
респуб ли кала кьакьурбазиб 
къар ши бирк ни ли чила 
багьахъни тIинтI биуб ли саби. 

Ил биъни севан балусил 
ва Дагъистайзиб ил хъис-
хъа чинаб хIербирусил баян-
ба рахъес дугьабизур ДР-ла 
экологияла ва тIабигIятла 
сурсатунала Министерствола 
гьалабси ЖамигIятла советла 
председатель Людмила Ма за-
на евачи. 

«Агъула хъисхъа каракурт 
(«Чёрная вдова») диркьала ва 
гIяшти дубуртала мер-муса ли-
чиб имцIали къаршибиркур: 
дянг авлахъуначиб, байхъу-
хъяш си чIянкI авлахъличиб, 
гъумла авлахъличиб, зе дархти 
гIянжила мер-мусаличиб. Мя-
хIяч къала шагьар-алавти мер-
мусаличиб биалли ил Тарки-
Тау ва Нарат-Тюбе ду бур тачиб 
хIербирни бел ги биуб ли саби. 

Ил хъасхъа цархIилтазибад 
севан декIарбируси? Хьунул 
жинсла хъисхъала каниличир 
13 мурхьдикибти дамкъа 
дирар. Илини гьаргти мер-
мусаличиб саби души лушуси. 
«Чёрная вдова» ибси у 
бедибси саби илини мурул 
жинсла хъисхъа кабуршухIели. 

Каракурт кьацIбикунхIели, 
гIемсни дурцу, майъаливалта, 
уркIи гъудурдикIар, гIегI-
рабчикIар, уркIила тимхъ 
гьалакбирар, хIила гъяж 
ахъбирар, кьаркьала хIяла гар-
бирар. Адамти алхунти анцI-
бу кьуни камли къаршидиркур, 
амма декIти асурти детарар. 
Ил багьандан къалабали тух-
туртачи дугьаизес чебиркур.   

Хъисхъа кьацIбикунхIели 
гIеббиахъуси цаибил кумек: 
кьацIбикунси мер сапунничил 
бирцили, бяргIибси компресс 
чебурцуси саби ва кьяш (някъ) 
ахъбурцуси саби; медицинала 
кумек гIеббаахъес тухтуртачи 
дугьаилзуси сай.             

САХЪЛИ  
ДИИРАЯ! 

ХЪАЛИБАРГЛА  БАРХIИЛИЧИЛ ГIИБРАТЛИ  БЕТАУРТИ

Мудрикат ГIябдуразакьова, 
ДГУ-ЛА ФИЛОЛОГИЯЛА ФАКУЛЬТЕТЛА 3-ИБИЛ КУРСЛА 
СТУДЕНТКА

Хуршнила ши Дахадаевла 
районна бегIлара гьарахъси 
мерличибси, шурмала ва 

дубуртала ургабси ши саби: алавчарли 
ахъти дубурти, вава-кьарла майдунти, 
кIухдикIули кадухъунти хIуркIби, дахъал 
гIинзурби, адамла иштяхIдухъести 
жагати мерани. Дигахъис наб дила ши, 
дила шанти, ил багьандан ну мурталра 

шилизи рашус.
Леб шилизиб гIяхIти, чула хIян чи ли чи 

чекабизурти адамти. Илдигъунтала лу гIи-
лизибадси саби школала коллектив, чу-
лира наб гIяхIси багьуди гибси. Мур талра 
баркалла рикIус ну дила учительтас. 

ГьатIира наб баркалла багьахъес 
дигулра дила урус мезла ва литерату-
рала учительница ПатIимат ГIяб дул-
мажидовас. Газета бучIантази иличила 
кам-гьамли буресра хьулрухъунра.

П.ГIябдулмажидовани гьала-гьала 
Буйнакъскла педучилище, гIур — Дагъи-
ста университет делчIун. 

Гьанна 45 дус ил учительницали 
рузули сари, суненира халаси къиян ка-
бихьили, дурхIни мурхьти багьудлумачи 
бегIбирули. 

Нуни хъумхIертис илини кадихьиб-
ти дурсри, саркъахъили бучIнила кон-
курсуни, мезлис хасдарибти вечерти, 
«живая классика»-ла далдуцуни ва 
цархIилти. 

Хаслира халаси хIянчи биру или-
ни дурхIни ОГЭ-бачи ва ЕГЭ-бачи 
хIядурбирухIели. 

МугIяллимли мурталра дурадуркIу 
чеимцIати дурсри, кружокуни. Гьар 

бархIи дурсри тамандиубхIели, хIерила 
гIергъира ил школализир рирар, сут ва 
алхIят бурхIназирра рузар.

Сунела бузерила дусмала бухIнаб 
илини бучIахъутазибад цалилра ОГЭ 
ва ЕГЭ-бачиб «кIила» кьимат кахIесиб, 
илдани мурталра гIяхIти хIясилти чеди-
ахъули бирар. Ишдусла выпускникуни-
ургабра леб «авла» ва «шула» кьимату-
начил имтихIянти дедибти. 

ПатIимат ГIябдулмажидовани рай-
оннизир детурхути конкурсуначир, 
олимпиадабала хIянчурби халдируси 
комиссиялизир жигарла бутIакьяндеш 
дирули дирар. 2000-ибил дуслизиб 
районнизиб бетерхурси «Дусла учи-
тель» бикIуси конкурсличиб илини 
цаибил мер сархибсири.  ГIур респу-
бликала конкурсличибра гьалабси мер 
буцес бажардирикиб. Ил багьандан 
илис районна ва республикала шайзи-
рад ХIурматла Грамотаби ва 2007-ибил 
дуслизиб Президентла Грант дедиб. 

Нуша, лерилра хIуни дучIахъули 
калунти, хIед баркалла дикIулра, нуша 
мурхь ти багьудлумачи дегIдарнилис. ХIед 
Кьуд ратла ВегIли арадеш кьадарбараб, 
че алкIуси наслулис багьудлуми дедахъес. 

Адамтала хIурматличил 
пайдалабикIути

Сабият ГIябдуллаева

Ахъушала районнизир ишдусла 
март ва апрель бузразир 
дарибти дахъал дяхIурби-

забли гIяхIцад зарулти диахъуб. Гьар 
замана халкьлис тIабигIятла шайзирад 
нукьсандешунира камдирули ахIен. Ери-
юрт, гьундурала дублар дарибти луцри 
гъятIдиибти мер-мусаличи районна ва 
шила администрациябала шайзибад 
халаси пикри бяхIчиаили, илди къулайси 
тяхIярличи душес къайгъилизиб бузули 
саби гIяхIцад адамти.

Сунени бекIдеш дируси районна халкь-
лис гIяхIти шуртIри диахъес багьандан 
МяхIяч ГIябдулкаримовли Федеральный 

ва республикала кьадрила программабази  
район каберхахъурли, дахъал къулайдешу-
ни детурхахъули сай. Илкьяйдали, гьанна 
бусягIятра леб Ахъушала шилизибси ма-
шинабала «Леваши – Ахъуша – Мажалис 
– Мамедкъала» бикIуси гьунила дублабад 
бируси лац. Илаб гьалабра жявлил ба-
рибси къаркъубала лац бирусири. Ишдус 
заб дарили гIергъи, бяхI хIусбухъи, шур-
мира, гIянжила бекIнира кадикили ил лац 
гъятIкабииб. Лац гъятIаили лебилра гьуни-
ла кьадар буцибти гIянжила халати бекIни 
кадиркутири. Илди кадикибмад Ахъушала 
автомобильтала гьундурала кабизлизиб 
бузутани трактортачир умударили урисути-
ри. Илкьяйдали чуйнара гъятIдииб ил гьуни 
кIапIбарибти гIянжи ва шурми.

Ил гьуни ремонтбарахъес республика-

ла кьадрила программализи каберхахъес 
багьанданра районна бекI ДР-ла транс-
портла Министерстволизи дугьаизурсири. 

Гьанна ил гьунила дублабад, бяхIла 
мякьлабад лац леб бирули. Ил лац биру-
ли саби халаси устадешличил, мурхьси 
хьулчира абитIи, бетонра картIили, мегьла 
тIерхьубира бетоннизи катIи, метрличибра 
имцIали бягIудешра барили, чебетаахъили, 
бяхIлизирад хIус ду хъунти къаркъубани ва 
шурмани гъятI хIе  биахъесли.

Илдигъунти къулайдешуни детурхахъу-
ти Аллагьла шайзибад кириличи, адамтала 
шай зибад баркаллаличи лайикьбикили саби.

Гьаннала гIергъира халкьлис гIяхI де-
шуни дарес пикрибикIутас арадеш ба-
раб, чула гIямрулизир сархибдешуни 
имцIадикIаб! 

КЪУЛАЙДЕШУНИ

СТУДЕНТУНАЛА  БЕЛКIАНИ

Заб-маркали диахъубти асурти агардирули

Сабият ГIябдуллаева

Ахъушала районнизиб ишдусра ункъли школа 
хъараахъурли, имтихIянтас ахъти баллани касили ва 
мургьила медальти сархи-
ли сари гIяхIцад дурхIнани. 
Илди выпускникунази 
гIяхIси багьуди касахъибти 
мугIяллимтира баркаллали-
чи лайикьбикили саби.

ИмтихIянтас ахъти бал-
лани касиб Ахъушала урга 
даражала цаибил школала 
дурхIнани: ГIябдулкаримова 
Мариям ШайхмяхIям-
мадовнани историяла пред-
метлис —78 ва урус мез-
ла предметлис — 72 балл, 
МяхIяммадова ПатIимат 
МяхIяммадовнани урус 
мезла предметлис —  91 ва 
химияла предметлис — 78 
балл, МяхIяммадова Хади-
жат Камалутдинов нани хи-
мияла предметлис — 97 ва 
урус мезла предметлис — 81 
балл, ГIябдуллаева ГIяйшат 
МяхIям мадовнани урус мез-
ла предметлис — 91 балл, 
химияла предметлис — 86 
балл ва «профильная мате-
матика»  бикIуси предмет-
лис — 72 балл, МяхIяммадов 
Заур Мурадовичли урус 
мезла предметлис - 70 балл 
ва «профильная матема-
тика» бикIуси предметлис 
- 72 балл, ГIяйсамирзаева 
Урузмаг ГIя лихIяжиевнани 
историяла предметлис 
—80 балл, ИсмягIилова 
Саният ГIябдуллаевнани 
химияла предметлис —74 
балл, МяхIяммадов Дауд 
ГIябдулна сировичли биоло-

гияла пред метлис — 78 балл.  
Илдигъунти духути, са-

берхурти, белчIудиличи 
гъирачебти, чула челябкьла-
личила пикрибикIути, бегI-
тала ва мугIяллимтала наси-
хIятуни чесибти уршби-
рурсби цархIилтасра гIиб-
ратли бетаурли саби.

МугIяллимтас баркалла 
бикIули саби илди дурхIнала 
бегIти. СенахIенну, педаго-
гунани халаси бузерила пай 
саби кабирхьуси дурхIнази 
багьуди касахъес, илдас 
гIяхIси бяр къ бедес, челябкь-
лализиб гIямрула бархь си 
гьунчибад чебхIе бухъахъес, 
вай ти анцIбукьуназибад 
мяхIкамбарес къайгъ ни 
дурадуркIули бузули, чула 
гIямру дурхIнас ва школалис 
хас дарибти.

Илди гIяхIти кьимату-
начил школа таманбарибти 
уршби-рурсбас, вузана-
зиб чула белчIудира даим-
ба рили, гIяхIти, халкьлис 
манпагIятти сани гIя туначи 
бегI биэс кьадарбиаб. Гьун би гIяхIдираб, дурхI ни! 

Гьунби гIяхIдираб, 
дурхIни!

«Усиша – ХIинтIа» учас-
ток  личир гьундури къулай-
дир  нила хIянчи дуцI-
рум ла ахирличир хъа-
раахъурли дирар. Илгъуна 
мурад тIашбатурли саби 
сани гIятлашалти Ми нис-
терствобала ва гIяхI баркьла 
фонданала вакилти, геологуни, 
техни калашалти специ алис-
туни каберхурли акIа хъуб си 
бузерила хасси кьу кья Ахъу-
шала районнизи бя кьун хIели.

Республикалис бекIдеш 
дируси Фёдор Щукинна 
хъарбаркь хIясибли, 
муниципалитетлизир гIян-
жи-къаркъа хIусдухъи дукь-
дуунти юртани хIердариб, 
мер личибти адамтачил 
гьунибаъниби дурадеркIиб. 
За рал биубти адамтала 
документуни кьабулдирнила 
хIяракат июльла 13-личиб 
бехIбирхьуси саби. Геологияла 
институтличи ТIебекмахьила 
шилизиб бетаурси хIусбулхъ 
лутIи-хьулчилизибадал 
ахтардибарахъес хъарбарибси 
саби, санигIятлашалси ве-
домст вобани биалли, за рал-
лизи дикибти юртанала хIекь-
лизирти вягIдурти че хIер диру.

Белгити хъарбаркьуни 
детурхахънила масъала рес-
пуб ликала БекIла хIерудилиуб 
бирар. БекI ли биубси – 
социальный бяхI чи бизла 
арц кайсахънила шай чиб 
зараллизи бикибти адамтас 
икьалабарни.

ГЬУНДУРИ... 
ГЬУНДУРИ...

Сабият ГIябдуллаева

Хъалибаргла БархIилис чичила бел-
кIи шара или пикририкIули лерсири. 
ГIур биалли гьанбикиб нушала гьалаб 

леб гу дахъал дусмазиб барх хIербиубли, ге хIел урши-
рурси абикьурси хъалибарг, илди саби МяхIяммад Ва-
на тов ва Па тIимат Маллаева.

МяхIяммад МяхIяммадович ва Па тIи мат ШяхI-
ба новна хъайчика бииб хIей чирад ишдус 58 дус 
диркули сари. Илди кIелра хIурматла адамли жура-
журала къуллукъуначиб бузули халаси бузери бариб. 
МяхIяммад Ванатов узули калун мугIяллимли Семга-
махьила, БурхIимякьмахьила урга даражала школаба-
зив, районна радиовещаниела редакторли 27 дус узиб, 
«Бархьдешла гьуни» газетала редакторлира калун.

ПатIимат Маллаева 1968 ибил дус лизиб урга да-
ражала школа таман бариб хIели, районна газетала  
редакциялизи рузес ракIибсири. ГIур МяхIяммад Ва-
натовличил кьисмат цабариб ва чумал дусла гIергъи 
райкомлизир машинисткали рузес рехIрихьиб, ил 
къуллукъличиб ПатIиматли жавабкардешличил рузули, 
гехIел дус хIянчи бариб. МяхIячкъалализибси Дагъиста 
пачалихъла университетла  филологияла факультетли-
зи заочно ручIес карерхур.

Илар ручIули лералли, ПатIимат ШяхIбановна 
1982 ибил дуслизир МяхIячкъалализибси республика-
ла дарган мезличил дурабулхъуси «Замана» газетала 
редакциялизир корреспондентли рузес рехIрихьиб, 
итхIели ил газеталис «Ленинна байрахъ» бикIусири. 
Ил газетала редакциялизир рузухIели, ПатIимат Мал-
лаева Ахъушала ва Лавашала районтала мер-мусаличи 
раиб. Бахъал машгьурти адамтачила, кадикибти 
анцIбукьуначила, сархибдешуначил дузути организа-
циябала, учреждениебала бузериличила ва гIуррара 
дахъал секIайчила лукIиб.

2003-ибил дусличирад «Бархьдешла гьуни» газе-
тала редакторли рузес рехIрихьибси ПатIимат ШяхI-
бановани сунела бузерила гьуни гьаннара ил къул-
лукъличиб чебетаахъили, газета кьанхIебиахъубли 
за маналичиб дурабулхъахъули, даимбирули сари. 

Пагь мучерси ПатIимат Маллаева бахъал адамтани 
ралули сари, илала бузери пачалихъла шайзибадра 
кьиматлабарили, чумал шабагъатличи лайикьрикили 
сари, «ДР-ла культурала урибси хIянчизар», «Бузерила 
ветеран» ибти умачира, «Нешла асилдеш» бикIуси ме-
дальра касили сари. 

ПатIимат ШяхIбановнала белкIани дурадулхъули 
сари «Бархьдешла гьуни», «Замана», «Дагестанская 
правда»  газетабазир, «Гьалмагъдеш» бикIуси альма-
нахлизир, «Дагъиста хьунул адам», «Дагъиста халкьа-
ни» бикIути журналтазир.

П.Маллаевани хIядурдарибти белкIани жура-
журала республикала кьадрила конкурсуначи гьала-
дихьили гьаларти мераначи лайикьдиркули дирар. Ил 
багьандан леб ДР-ла багьахънибала, бархбасунала ва 
дахъал коммуникациябала Министерствола шайзибад 
бедибси Диплом, «Дагестанская правда» газетали-
чил дахъал дусмазиб бархбас бузахънилис бедибси 
ХIурматла Грамота, «Ахъушала район» МО-ла админи-

страцияла шайзирад дедибти ХIурматла Грамотаби 
ва гIурра цархIилтира шабагъатуни.  

ПатIимат Маллаевани белкIани хIядурдирули 
дирар дигалли нешла мезличил, дигалли урус мез-
личил, декIар-декIарти темабачил. 

Бурес гIягIнили саби ЧебяхIси ВатIа  дергъличила, 
ГIяли-ХIяжи Устазличила делкIунти урус мезла жу-

зазирад дарган мезличи шурдатурли дура-
дулхъути белкIаначила. Илди белкIани гьа-
рилли илкьяйдали чедетаахъили делкIес 
хIебали, халаси пагьмула вегI адамли 
ахIенси. Илдазибра халаси хIянчи бе-

терхахъур илини. П.Маллаевачи ди-
хули дирар дарган мезличи шур-
датахъес уголовное делоби, чеде-
таахъили урус мезра дарган мезра 
далули виалли ахIенси чула мягIна 
бакIахъес имканхIебикIути.

– Наб илди делобазиб гьанбушиб-
ти адамти гIур чуйнара гьанбиркути 
саби, се бетаурара, сегъуна танбихI 
барибара или, – бурули сари сунени. – 
ХатIахIейкес багьандан гьарил дебали 

пикриулхъес гIягIниси саби!
ПатIимат ШяхIбановала бузерила гьуниличила, 

пагьмуличила белкIес лебил газетара хIебиур. Ил ба-
гьандан илала хъалибаргличилара лукIулра.

МяхIяммад Ванатовли ва ПатIимат Маллаевани 
гIяхIси бяркъра бедили, лебтазилра багьудира касахъ-
или гехIел урши-рурси гIямрула гьунчи дураиб.

2024 ибил дуслизиб хъалибаргла Дусла хIурматлис 
Хунзахла районнизиб дураберкIибси республикала 
кьадрила балбуцличи М.Ванатов ва П.Маллаева жиба-
рибтири, ва илдас савгъатунира Баркаллала кагъарра 
дедибтири ДР-ла Правительствола шайзирад.

Бурес гIягIнили саби МяхIяммад Ванатов ишдус 90 
дус виънила юбилейра дурабуркIуси саби или. Пергер 
адам сай МяхIяммад, сайра адамтала хIурматличил 
пайдалаикIуси.

Гьаннала гIергъира чула гIямрулизир ва бузерили-
зир сархибдешуни, хъулиб баракат, иман ва диги им цIа-
дикIаб! Чула дигутани разибирули хIербиэс кьадарбиаб! 

ХIед баркалла рикIулра 
Н а с и  х I я    т у -
ни че  сибти 
дурхI   ни цар-
х I и л     т а с р а 
гIиб    ратли бе-
та  рар.

ГIЯЙШАТ ГIЯБДУЛЛАЕВА

ДАУД МЯХIЯММАДОВ

МАРИЯМ ГIЯБДУЛКАРИМОВА

ПАТIИМАТ МЯХIЯММАДОВА

УРУЗМАГ ГIЯЙСАМИРЗАЕВА

ХАДИЖАТ МЯХIЯММАДОВА

САНИЯТ ГIЯБДУЛЛАЕВА

ЗАУР МЯХIЯММАДОВ

Гъ.Юсуповла гIямру газета-
личил цIа цIа ли дархдасунтири. 
ЦацахIели гьанбирки газета ва 
хIянчи  илала гIямрула бекI ли-

диубти хьулчни дургар или. Ил мурталра 
жавабкардешличил, гьарил материал суне-
ни пикрибирули, гIягI ниси тяхIярли къулай-
бирули чейира. Нушаб, хIянчизартас, сут ва 
алхIят бархIи акьути бурхIни диублихьар, 
Гъа зимяхIяммад ЖабрагIиловичлис илди-

ра узути бурхIни сарри. ХIянчила хIекIибси 
бар хIи хIебиуб цалра. 

Цаибси гьунибаъниличибад аргъира 
нуни ил адамдеш лерси, дебали рухIлашал 
ва адаб-хIяяла чихъти къиликъуначил дав-
лачевси адам виъни. Илцадра илини их-
тилатчила уркIи ва пикруми гьамадли 
иргъи. ВецIну верхIра дусцадхIи гьалар 
хIян  чила ракIибси риаслира, ишбархIиван 
гьан  биркур бузерила цаибси бархIи, Гъа-
зи мяхIяммад ЖабрагIиловичли сунела ка-
бинетлизиб набчил ва итхIели жавабла 
секретарьли вируси МяхIяммад Рабада-

новичличил байхъала сягIятцадхIи бариб-
си их тилат… Юх, илини набчи хъарбируси 
къуллукъла тIалабуни ахIенри баяндирути, 
хIян чилизир ва гIямрулизир багаладиэсти 
на  сихIятла ва пасихIти дугьби сарри дурути.

Дебали халати уста дешличил илини 
масхурти дурес ра бали. Сегъуна-биал ра 
сабаб лебли, хIян чизарла ур кIи бамкьи че-
баалри, илини ит маданал масхара бури-
ли, илала гьав ахъбурци, дяхIличиб пиш-

бяхъни багьарбиайчи, ихтилатла «души-
лизи» урци. Илцадра адамтачи дигичевси, 
сунечи дугьаизурсила мурад бетерхахъес 
гьалакси адам сайри ил. Наб цацахIели ил 
дунъя шалабарес акIубси хIурулгIян ургар 
или гьанбирки. СенахIенну гIядатла адам 
илцадра гьариллис гIяхIси, сунела уркIила 
ванадеш лебтасалра буртIуси виэс хIейрар 
или пикририкIулри. Амма ГъазимяхIяммад 
Жаб ра гIилович сайри тяп илгъуна: сай-
алав къушум уржахъуси, гIямрукад хIялалли 
ганзикIуси, мякьлабтас гIяхIдешуни дирес 
хIемсуси, сахаватси, бузериличи дигичевси, 

сунела баркьудилис марси, гIяхIялдеш дарес 
балуси… илала хIял-тIабигIят сипатдарести 
ва иличи лайикьти дугьби дархли даргесра 
гьамадли ахIен. 

УркIила ванадешличил гьан диркур 
чумра анцIбукьра. Гьа чамра, жумягI 
бархIи, ну хIер рируси шилизи бегIтачи ру-
кьес дигулри. Нушала маршрутка биалли 
хIерели Избербашлизибад батбирхьуси 
сабри. Иличир рукьес дигуси наб, байхъала 
бархIилис хIянчиличирад аррукьес асуби-
рарал хьарбаэс редакторла кабинетлизи 
арацIира. Сецад урузкIули хьалли, хъу-
ли рукьес пурбанбарахъес тиладибарира. 
ГъазимяхIяммад Жаб рагIиловичли ибси-
ри: «Сен асухIебируси? ХIябилра хъярхъ-
ли бирар. ХIери баайчира руэс гIягIниси 
ахIенну, гьаннадал рукьен. ХIушала икIар 
гьанна ибкьти аги-кьяйда сари (итхIели Сер-
гокъалала районна вацIурбази къачагъуни 
дигIянбиркули, гIядлу-зегъа далтахъути ор-
гантала хIянчизартачи ва гIядатла адамта-
чи чябхъинти дурадуркIулри). ЦIябдиайчи 
гьуни-гьундурачир, хIу рурси, кавлес 
хIяжатдеш агара. Сецад къалабали хъули ра-
адлира, дигахъаси». ИлхIели нуни аргъира 
ил дудеш кьяйдали сунела хIянчизартачира 
уркIи изуси, кьакьавикIуси адам виъни: 
нуша гьар секIайзир махдарили, гIяхIти 
хIянчизарти детаахъес къайгъилизивси. 

Гьайгьайрагу, илдигъунти анцIбукьуни 
дахъал сарри, ишар лерилра гьандушес-
ра хIейрар. Амма наб ишаб бурес дигу-
си: ГъазимяхIяммад Жаб рагIиловичгъуна 
халати ва ахъти адамдешла адам нуни 
чеибси ахIен. Дила халаси игъбарра са-
бри илгъуна адамла бекIдешлиур рузес 
рехIрихьнира, илала наси хIятуни бузери-
лизир ва гIямрулизир гьачамцун ахIенри 
багаладиубтира. Кьудратла ВегIли ил жявли 
ахиратла хъули арукиб, сен-биалра гьаннара 
гьар бархIила бузерилизив, баркь-бацлизив 
ил нушачил варх сай. Илала къайгъначибли 
чеахъбикIуси газета ишбархIира гьалабяхI 
башахъес къайгъилизирра. Илкьяйда бета-
рули биалли, ил ГъазимяхIяммад Жаб ра гIи-
ловичла чеаслара саби. 

Гъ.Ж.Юсупов акIубхIейчирад — 85 дус

Калимат ГIябдуллаева

«Замана» газеталичил ну цIацIали рархрасунсира 35 
дусцад гьалар. Ну хIянчила руцибсира итхIели бекI редак-
торла къуллукъуни заманалис дузахъуси ГIиса ТIагьировли. 
ГIур, кIел баз ардякьи гIергъи, газетала редакторли узес 
вакIибсири Юсупов ГъазимяхIяммад ЖабрагIилович. 

Буралли, иличил нуша 25 дусра-сера дарх дузули ка-
лунра. Илала бекIдешлиув узес кьадарбиубси адамлис ха-
ласи игъбарлизи халбарес вирар, сенахIенну илини сунела 
хIянчизарти мурталра дигиличил ва хIерудиличил алавбур-
ци. Бузерила гьар бархIи илини нушала уркIила гьав ахъ-
бурци, кабинетлизи ацIили, сегъуна-биалра масхара бурили, 
нушала уркIби разидарили, арваши. 

Чум дус илини газетализиб хIянчи бариб биалра, гьача-
малра илини адамла уркIи бамкьеси селра я бурили, я бари-
ли гьанхIебиркур. Илцадра гьарилличи чеветаибси, адамла 
уркIи иргъуси, уркIецIичевси вири ил.

Гьайгьайрагу, коллективлизив шутIни-къунби дарес вали-
зурсира камхIейрар. Нуша-ургабра чумал илдигъунти лебри, 
чулира илцадра хIяя умуси ГъазимяхIяммад ЖабрагIилович 
нясварес алавбухъунти. Амма илдала селра бетхIеур. «Мур-
гьи чяртли бакалра, лямцIхIебикIули хIебуар», — бикIар дар-
ганти. Тяп илкьяйда бетаур нушала ГъазимяхIяммадличилра.

Набра илини дебали дахъал гIяхIдешуни дарибти сари. 
Лерилра илдачила ишаб буресра хIейрар. Тяп набван 
цархIилти хIянчизартасра илини кумекуни дариб.

«Замана» газетализи рузес ракIибхIейчирад халаси за-
мана арбякьи ахIенри. Рузичилра илала биштIатачилра 
Ставропольлизи архIяличи дурадухъес чебуркъуб. ИтхIели 
Чечняла Республикализир дявти дехIдихьибси манзил са-
бри. Гьалар автобусуни ил республикакад дашутири. Амма 
чардиэс жумягI дикили гIергъицун сарри бажардидикибти, 
сенахIенну автобус Дагъистайзи илхIелири чарбируси. Ре-
дакторла къуллукъуни заманалис дузахъусини набзи гIярза 
белкIи, хIянчиличирад аррукьяхъес бурибсири. Ил бархIи 
редакторла къуллукъличи катурси ГъазимяхIяммад Юсупов-
ли «ДузехIе!» или, нуни бузери даимбарибсири.

ГъазимяхIяммад ЖабрагIиловичли цацахIели дила пикру-
ми дучIули ургар илира гьанбирки. СекIал бурес гьалаб жава-
бра маслигIятра хIядурли дири. Дила рурси зягIиприкибхIели, 
ил хъайчикаралтухIели наб барибси кумекра хъумхIертис. 

Нуцун базарличир мекълис багаладиэсти гIягIниахълуми 
исули чераибхIели, «Сарицун Калимат базарличир чераира-
ну, илис кумек хIяжатли бургарну, дукьеная» или бархьиб-
тири илини НурулхIиятра, Раисатра, Луизара. Иличил рарх 
гIяхIцадхIи рузули калунра, амма цалра вайси гъай бурес 
хIерирус.

Ну школализир ручIухIели чучила жузазибадцун ба-
кьибти адамтачил редакциялизир тянишрирни гьаналра 
хIебикиб. Ишаб бузули калунти лебилра пергер адамтири. 
Гьанна илди нуша-ургаб мицIирли агниличи рирхаэсра къи-
янни саби. Чула бунагь-хатIа уркадуцабну. 

Халаси сабурла 
адам вири

Илини наб барибси 
кумек хъумхIертис

ПатIимат Казимова

«Замана» газетала гьалавла бекI редактор  Гъа-
зимяхIяммад ЖабрагIилович Юсуповлис дацIти гъай 
хIейгахъи. Мурхьси ва мягIничебси масъалала чевкад 
биалли ил халаси иштяхIличил ва жагали гъайикIес 
вири. Илгъуна духуси пасихI кар личил ихтилатдикIес 
дигахъира нушабра, газетала хIянчизартас, амма 
илкьяйда ихтилатдикIес бахъхIилизиб гьачамцун ахIи, 
гьаман хIейри, сенкIун ил гьар мурталра хIянчилизи 
вархили вири.

Дила гIямрула игъбарлизи халбирулра иличил рарх 
рузес наб кьадарбиъни, камси заманалис биалра.

Редакциялизиб дила цаибил бархIи гьанбиркур: ну 
урухкIулри, урузкIулри, амма савли-жявли хIянчиличи 
ракIибси нуни редакциялизив ца ГъазимяхIяммад 
ЖабрагIиловичцун варгира. Илини жявли ракIнилис 
«молодец» или гапрарира ва, 
цархIилти хIянчизарти бакIайчи наб 
анцIхIебукьахъес, чяй дарили картIиб. 
Илцадра пергерси ва хIялалси уркIила 
вегI редактор чеибхIели, дила урехи 
кIундацIиб.

Баягъи илала гIяхI деш ли чибли ва 
уста дешличибли сарри ну газе тализир 
рузес бурси риуб сира. Амма сепайда, 
арадеш нукьсанбикниличибли ил 
хIянчиличи хIевашанвиуб.

ГъазимяхIяммад Юсуповла у дарган 
мез ва литература школализир дяркъес 
бикибти даргантас тянишси саби, 
илдани «Замана» хIулбани чехIебаалра. 
СенкIун ил, журналист виънила дурабад, 
писательра, поэтра, тилмажра вири. 
Сунела белкIаначил даргала литература 
гьалабяхI башнилизи чебаэси пай 
кабихьибси автор сайливан, Гъ.Юсуповла 
произведениеби школализирра 
руркъяхъути сари. Илала цаибил жуз 
1974 ибил дуслизиб дурабухъунсири.

Гъ.Юсуповла «ХIердикIехIе, хIер!...» жузла 
аннотация ишгъуна саби: «Дубурланти мурталра 
гъабзадешличил ва адамдешличил, яхI-ламусличил ва 
хIялалдешличил декIарбулхъутири. 

Сецад хIейгеси биалра, Совет хIукуматла дусмазир, 
«коммунизм» лушуси замана, адамла илди черяхIти 
къиликъуни шякIдиресдииб, сигли дугесдииб. Адамла 
уркIилизи, рухIлизи илди сагадан минадиахъес 
багьандан, се баралли гIяхIсира? … ХIера, сунела 
сагаси жузлизиб даргала писатель ГъазимяхIяммад 
Юсуповлира ил масъала сунеласун ирзули сай».

Ишар гьандушибти черяхIти къиликъуни 
ГъазимяхIяммад ЖабрагIиловичли бегIла гIергъиси 
гьигь лебалцадхIи сунезир мяхIкамдариб. Иличи 
че, илди мяхIкамдирахъес дубурланти жибирули 
сай илини сунела произведениебачил. Масала, 
«Мургьила тIулека» бикIуси хабарлизиб авторли 
жагьил адамла адабчевдеш, хIялалдеш чедиахъули 
сай. Арц кадерхурли кьакьаракIибси вузла студентка 
Рашидатли мургьила тIулека бургули сари ва илала 
бегIтази чарбирули сари. Ил хабарла сюжетличил 
Гъ. Юсуповли бучIанти адамдеш ва мардеш лертили 
биахъес жибирули сай.

Дарган мезла давлачебси дугьбала хазна бихIуси 
писатель сайри ГъазимяхIяммад ЖабрагIилович. 
Илала произведениебазир ишхIелила даргантани 
бекIлил хIедузахъути, жявхIелла дугьби дахъал лер.

Проза лукIнила кьяйдуртачила бурули, профессор 
ГI.ВяхIидовли лукIули сай: «Сай-аринти, гIядатла 
ахIенти, урхIла белкIанала лукIнила кьяйда 
тикрархIебирути хабуртачил ва повестуначил даргала 
прозализи вакIибсири Гъ.Юсупов».

ГIе, ил гьарра шайчивад сунечи чекайзурси, 
сайгъуна цархIил агарси, халаси культураличилси, 
адуцалачевси адам вири.

Илала лугIилашал бахъал юлдашуни бири, илдира 
сайгъунти пагьмучебти. Илдазивад ца сайри Дагъиста 
халкьла поэт, тилмаж МяхIяммад ХIямидов.

ХIера, сегъунти ванати дугьби лукIулил илини 
сунела юлдаш ГъазимяхIяммадлис, сагаси жуз 
пешкешбирухIели:

«Дигуси узи ГъазимяхIяммадлис — Дагъиста яхIра, 
ламусра, адамдешра, кагибдешра сунезир лерсилис 
уркIи-уркIилабад ва гIяхIдешунира гьарбизунира 
дулгули. Иш поэма дурабухънилизиб лебси хIела пай 
нуни гIяхIил балулра. Дерхъаб! 

ХIела ХIямидхъала. 14/XI-94 д.»
Дила бархкьябани нушала гьалавла редактор 

ГъазимяхIяммад ЖабрагIилович хъумуртули ахIен ва 
мурталра гьануршули бирар. «Замана»-ла рахъхIила 
хIянчизар П. Кьурбановани гьаман бурули рирар: 
«Дарган мез жагали дузахъес балути «кьаламла 
устни», гьарли-марти журналистуни, хIейгеси биалра, 
даргала бахъал-декIар агара. Илдала лугIилизив бегI 
гьалав урес вирар ГъазимяхIяммад ЖабрагIилович».

Ишаб бурес гIягIнибиркур, «Замана» газетала 
юбилей гъамбикIули саби, сабира — 105 дус бирнила. 
Ил дебали мягIничебси анцIбукь саби, редакцияла ва 
даргала жамигIятла тарихлизибцунра ахIи, арагIеб 
республикала тарихлизибра, сенкIун «Замана» 
республикала газета саби. Ил жагали балкьаахъурли, 
тамашаласи бухIнабуцличил учIаннис дигахъусили 
калахъи, гьар жумягIлизиб дурайули, даршлим 
шел дус мицIирли калахънилизи мягIничебси пай 
кабихьибтазивад ца сай ГъазимяхIяммад Юсупов.

Илала уршбазивад цали, Арсен 
ГъазимяхIяммадовичли, дудешла баркьуди даимбариб 
ва «Замана» газетала бекI редактор ветаур. Илини, 
хIялалли узули, ЦIудхъурла шилизивадси писатель 
Гъ.Юсуповла у ахъли бихIули сай.

Сепайда, илцадра «Замана» багьандан уркIи 
изуси ГъазимяхIяммад ЖабрагIилович, газета 100 
дус бирнила юбилей сабаэс ца-чумал дус лерай, 
нушачивад арякьун.

Дагъистан Республикала урибси хIянчизар, 
Гьалмагъдешла орденничил шабагъатлаварибси 
ва дахъал цархIилти грамотаби сархибси Юсупов 
ГъазимяхIяммад ЖабрагIилович 2015 ибил дусла 
ноябрь базличив, 74 дусла гIямруличив, декIси 
изай арухиб. Илала шаласи сипат нушала уркIбазиб 
даимлис мицIирли кавлан.

МАШГЬУРСИ  ПИСАТЕЛЬ 
ВА  ЖУРНАЛИСТ 
ГЬАНИРКАХЪУЛИ

Муъминат Хаттаева

ГъазимяхIяммад Жабра-
гIи  лович Юсуповла «Чер-
ди кIибти» белкIанала жуз-

ли зибси бегIла гIергъиси хабар «Хъум-
хIер тес ти дурсри» бикIуси саби. Илини 
делкIунти лерилрара-сера хабурти 
бучIантас хъумхIертести дурсри сари 
или гьанбиркули саби, сенахIенну 
илдала гьариллизиб гIякьлу, насихIят, 
сагаси пикри даргес вирули сай.

ХIера, 1974 ибил дуслизиб дурабу-
хъунси «ГIяйиб хIебирис» бикIуси жуз-
лис ули бетаурси хабар. Илизиб цалис 
ца дигахъути урши-рурсила хIяланачила, 
нешлис рурси талихIчерли риахъес 
дигниличила, дигайли дицIибти уркIби 
гьамадли пашдехъахъес вир ни личила 
бурили саби. Хабар лебил дунъялизи-
ра, бучIантазира дигай ахIе ра дарахъес 
жибикIули саби.

«Мургьила тIулека»-лизирси бекI 
игит, бегIтачирад гьарахъли, шагьарли-
зир ручIули ва хIеррирули сари. ГIямрула 
аги-кьяйда илдигъунти детаурли, лерил-
ра арц кадерхурли, беркес кьацI асес 
хIерирули, хIябал бархIи гушли кали 
сари. ИлхIели илини, хабарагарли мур-
гьила тIулека бургули сари. Илала гьа-
лаб тIулека бетахъахъибси рурсира, 
ил карушес хIядурсиван рурсиличи 
вехIизурси дудешра дакIубирули саби. 
Гушси, бегIтачирад гьарахъси сунечир-
ра, тIулека бетахъили рисуси рурси илис 

язихърилзули сари ва сунела регIлизи 
ил чарбирули сари. ТIулека чарбарнилис 
баркалла балахъули, хIябал къуруш гьа-
батурси тIулекала регIла дудешла някъ 
арцлизибад декIарбикес хIебирули, бахъ, 
кьиркьирли, руржули чебиули сари. Гуш-
си рурсили гьабуцибси хIябал къурушра 
сахIесили тIулека чарбирули сари. Су-
незир адамдеш чедидикибхIели илис 
хIерриэс гьамадбирули саби, сунечи сари 

разили сари, илала гьав ахъбирули саби.
Жузлизирти хабурти пикридариб-

ти ахIен, сай студентхIелила, жагьхIелла 
гIямрула хIякьикьатлизирад касибти сари.

163 бяхI сунезир лерси «ХIерли» 
бикIуси жуз 1979 ибил дуслизиб дура-
бухъи саби. Жузлис у бетаурси хабарли-
зивси бекI игит ХIякимай, халкьлизи су-
нени буриливан, Бакулизи шадибгьунчи 
бархьибти, камси гьалабван хъайчика-
биибти цIикурти, уршира илала хьунул-
ра сунени дедибти арцлис асили, дицес 
масани хили чарбиайчи хIерли кайили 
сай. Уршилизи дедибти урегал азир къу-
руш детахъахъес вебкIесичибра къи-
янни саби, илис арц жайчирра ахIерли 
сари. Илис дигули сай Бакулизирад хиб-
ти масани дицили, арц кIинали, гIуррара 
имцIали дахъдарес. ХIякимайра, илала 
уршира, илдала цIикурира цагъунти пи-
крумала, цагъунти хIяланала адамтили 
кали саби. Жагьти мурул-хьунул дицес 
лерхути кIунбала багьа дурхъали бури-
ли, дудеш виргIяиргесра хIядурли саби. 
Илдала уюнтачила белкI бучIухIели, 
дугьбачил бурес хIерируси хIяйзи рики-
ра. Хабарлизир илдани саби-ургар дуру-
ти пикрумазирад, ручIуси ну урузкIулри.

Илдачи биалли чула пикрумачи ме-
шуси танбихIра лагбилзули саби. Чу чивра 
гIямултар вай-гIямалчи къар  шиикили, 
илини биргIябургули са би, чула лертира, 
дудешли гибтира арц къу  рушалра гIелаб 
кахIелахъи дети хъахъули сай, арцличил 
варх сайра ветихъули сай. Гьалавван ма-
шиналичив ша див вашес хьуликIуси жагь-
си мурул адам, шагьарлизив пиво дирцули 
яшавбарес, илкьяйда дудешла арц чарда-
ресра хьуликIули сай. Дудешли детахъиб-
ти арц хIялалхIедалтниличила илини гьа-
ла хи ли балули сай.

«Жигули» бикIуси хабарлизивси 
поч    тала хIянчизарла гIямултира гьар-
дил  зули ахIен. Хабарлизив чеваэс 
гIяхI   гъабзаван кайзурси мурул адамла 
та мяхI кардешличила, цархIил вир  гIяир-
гили сунес хайри касес дигни ли чила бу-
рили саби. Халал шила почтализив узуси 
Мирбай сегъуна адам саял ахтарди-
барес пикриикIули, ИльясхIяжини жигу-
ли машиналичи бархьбизурси лотерея-
ла билетла номер гьаланачи чеббелкIи 
сай, гIур сунела илгъуна номерла билет 
леб викIули сай ва ил селичи бархьби-
зурлил ахтардибарахъес Мирбайли зи 
тиладибирули сай. Илала гIергъи дехI-

дир хьули сари Мирбайли далдуцибти 
гIя мултачила адам вирххIеэсти хабур-
ти. Хабар бучIухIели тамяхIкардешли 
варгибси Мирбайли дирутачила уркIи-
уркIилавад дукаркIес вирули сай.

ТамяхIкардешли хабуртазибти иги-
тунала гIямру гьархIедизурти, дархиб-
ти, мяштIхIедарести детарахъули сари. 
Илдани чучи лайикьагарти анцIбукьуни 
дитIикIули сари. КIелра жуз гьардизурти 
сари, ишбархIира делчIес дигести сари. 

Наб дебали гIяхIдизурли диалра, 
кIел ра илди жузлизирти хабурти Гъ.Юсу-
пов ли «ЧердикIибти» хабуртази кадер-
хахъурли ахIен. 2008-ибил дуслизиб 
дурабухъунси жузлизир чумал хабарра, 
халаси повестьра лер. Жуз дибгIянти 
хIурпрачил кабяхъили саби ва 500-цад 
бяхIлизи кабарцурли саби. 

Хабурти чузиб масхара, гIякьлу, 
мурхьси пикри лебти сари.

«ХIурмат буъни», бикIуси хабарли зиб, 
сунела юлдашуни — студентуни бир гIя  -
биргили, 1-ибил апрельличиб, чула наз -
муртачил редакциялизи бакI ни ли чи ла бу-
рули сай Гъ.Юсуповли. ХIера, чихъали бу-
илил илини биргIябиргили редакциялизи 
кибти — даргантас гIяхIли тяништи поэту-
ни МяхIяммадшапигI ГIисаев, Усиша вад си 
Имин МяхIяммадов, Хамис Мал лаева ва 
гIур лукIутази хIехъибси Гъа зи мя хIям-
мадла юлдаш хажакан Мя хIям мадрасул.

«Бархьли бурасли, илдани дила бекI-
бархIилагъуна хIурмат гьаннара бирни-
личи ну вирхули ахIенра, барибси масха-
раличи пашманра виублира», —викIули 
сай Гъ.Юсупов. Амма машгьурти адамта-
ла гIямрулизиб бетаурси, марси хабар 
белчIес лебилра бучIантас дигахъу. 

Нуни пикрибариливан, илдигъунти 
масхурти хIедируси виалри, илкIун Гъа-
зи мяхIяммад Юсупов хIейри, цархIил тIа  -
бигIятла ва биру-балтусила адам ви ри.

«Даршудешла фондлис деза», «ХIу 
Гит лер сайри», «Редакторли гIяхIли ба-
лагу, хIебалав?» бикIути хабурти ду-
чIу  хIели нуни валусигъуна хIурматла 
ре  дактор, гьар секIайчи чекайзурси, че-
ветаибси, имцIаси ца девалра хIебуруси 
Гъ.Юсупов гьаниркули ахIен, гIямруличи 
разиси, сунела разидеш цархIилтачил 
бутIес дигуси, кумекличи музаухъес хIя-
дурси жагьси адам гьаниркули сай. Илди 
хабурти пикридарибти ахIен, гьарли-
марли детаурти сари, илди бахъли балу-
ти адамтачила сари, хабурти дучIусила 

уркIилизи паргъатдеш хьурабирули 
саби, анцIбукьуни детаруси мерличив 
учIусира левсиван бетарули саби.

«ХIердикIехIе, хIер!..» повестьван 
мурхьли хIякьикьатлизи кабацIибси, 
халаси пагьмуличил кадиркути анцI-
букьуни чедаахъибси белкI даргала ли-
тературализибад гьанбикахъес рирули 
ахIенра. УчIан ца повестьлизив, бусягIят 
кадиркути анцIбукьуназив, илис гьалар-
ван детауртазив, гьар-урла Таваккалла 
шантала гIямрулизив дакIуирули сай.

МяхIяммад Сабуровла, жагьси га зе-
тала корреспондентла хъалибарг акIа-
хъес хьулчили детаурти «ДигIянати бел-
кIа ни» делчIес дахъ дигесли сари, гIур 
жагьти мурул-хьуна ургарти бархбасуна-
чила белкIани цаличибад ца чебкабурха-
хъес уркIби иргъахъес гIердугьули сари.

Больницализир кадиркути анцI бу кьу -
назиб белгиси заманала хIякьикьат че-
баахъили саби. Повестьлизиб тухтурта чи 
мешули ахIенти тухтурти, милиционер-
тачи мешули ахIенти милиционерти, та мя-
хI  кардешла хасиятли саби-ургаб барх ба-
сахъунти, давла лебли, талихI агарти адам-
тала гIямру гIячихъли чедаахъили сари.

ХIялалси, вархьси корреспондент 
М.Сабуров сабигъуна ветаахъес, ха-
тIаикахъес, гIур чула уркIецIиагарси 
балкI дешличил вячIес пикридарибти 
далдуцуни гьардилзули ахIен.

Повестьлизиб иличила бара гьан-
бушилицун биалра, сунела далкIти бар-
кьудлумас танбихI Манабличи хIерли 
саби, мисаллис буралли, кIялгIягъуна 
юрт тIашбатурси совхозла бухгалтер-
ла рурси, неш-дудешла ихтияр агарли, 
хъулирад дурарухъи жагьси адамличи 
аркьули сари. Сунела тIимир-химирлизи 
вархибси дудешли рурсилис лайикьси 
бяркъ бедес виубли ахIен.

Повестьлизиб наб бегIлара гIяхI-
би  зур Таваккалла шилизир дузахъути 
гIя  да туначила, илаб хIербирути иги-
туначила буруси бутIа. Нуни Таваккал 
гьарли-марси ЦIудахъарличи мешули 
чебиулра, пикрибарилра автор Тавак-
калличила халати, кахIедурхути ди-
гиличил лукIули виъни. Илабти бекI 
игитуни Булат ва Арслан чихъти адам-
дешла, умути хIяяличил хIербирути, 
гъаб задешчебти адамти саби. Чу-
чи се чебуркъалра илдани 
шантала черяхIти гIядатуни 
чебхIебалкIи дузахъули сари.

Илис Гьалжана булгулра

1
Тяп илкьяйда замана-

ла зугIлумауб бячеси да-
ражаличи бетикибси дила 
творчестволизир рузнила 

бетуц гьунчибушибсири илини. Или-
ни газетала кьадри ахъбуцесцунра 
ахIи, илаб бузутала санигIятлашалти 
устадеш гьаладяхI ардукесра хала-
си замана ва цIакьани харждирути-
ри. Сегъуна-биалра суал акIаллири, 
сунела кабинетлизи тIалабварили 
хIянчизарличил халаси сабурличил 
ихтилатикIи, илала челукьуси аргъи-
ли гIергъи, пасихIти гIякьлуми дури, 
гIямрулизирад мисалтира кили, гьа-
рил секIал къугъали гьунчидурши. 
Илала санигIятлашалти ахъти уста-
дешли ва гьарил хIянчизарличи су-
нела дурхIяличиван яра узичиван 
хIерикIес балнили ну тамашари-
рахъусири. Ил дагьрилизив илцадра 
ахъсири ва цазаманализив мурхь-
сири. Илини илцадра чедетаахъили 
гIямру дяркъурсири, ил шайчир дурс-
ри кадихьесра чичив-дигара ункъли 
бажардииркусири. Камси-биалра 
секIайзив ил гьарил баркьудиличи 
чеветаибсири. Илала хIерудилиувси 
адам хатIавикес хIейри. ХIянчизарла 
бузерира ва лерилра гIямрура илгъу-
на учительли пасихIси гIялимливан 
къелгIердикутири.

Илизиб ца хасият бири вайси 
– адамли сунес вайси баралри яра 
буралри, илала уркIи бамкьахъес 
хIейгули, сунела уркIилизир пикру-
ми дарцдиркахъули дурги, илкьяй-
дали арадешличи вайлашал асарби-
рахъулри. Илгъуна бахълис багаласи 
черяхIти баркьудлумала адам кьалли 
сунела арадеш мяхIкамбирниличи 
чекайзес гIягIнисири.

ИшхIелла кIибяхIянтала усалти 
баркьудлумани асархIебарили балтули 
ахIен кьалли хIялалси адамла арадеш-
личи. Илкьяйдали заманалис гьалаб 
гIяхIгъубзни итил дунъяличи арбашули 
саби. БурхIни гIебшнилизир къургъи-
ван зуздитIи ардашули хьалли, нуша-
ла редакцияла умутчебси къакъбяхъли 
ветаурси журналист, писатель, тилмаж, 
насихIятчи… сунес илцадра дигуси ва 
гъамси авидлизив дакIухIелхъниличи, 
някълизиб кагъарла кIапIиличил 
белкIлизиб се-биалра барсбарахъес 
яра имцIа-камбарахъес чиди-биалра 
хIянчи зарличи гъамхIерниличи, ила-
ла малхIямти дяхIличиб шаласи пиш-
бяхъни чехIебиъниличи, бугаси мас-
ха раличил лебталалра гьав ахъхIе-
бурц ниличи сеннира дирхес дирули 
ахIенра. Ил редакциялис илцадра 
хIяжатси руководитель ва хIянчизарри, 
илгъуна валикибси къакъбяхъ агарли 
гIямал бетхIерар или гьанбиркуси-
ри. ИлкIун савли сягIят 7-личир нуша 
дакIахIеллира, редакциялизив газетала 
бяхIяни дучIули вирусири, нуша хъули 
чардулхъухIелира сай сунела каби-
нетлизив кагъуртачи вяхIчикайкили 
кавлусири. Илцад-ра хIянчиличи ва 
хIянчизартачи уркIи изуси, ва лерил-
ра сунела дагьрира цIакьанира илдас 
харждируси руководитель дебали кам-
ли сай гьанна къаршииркуси. Илини 
гьарил хIянчизарла изу-зугIяла сунела-
ван чекайси ва къияйзи викибсилис су-
нела бегIлара гъамсилисван кумекбири 
пасихIси девличил ва баркьудили чил.

Газетализир ГъазимяхIяммад Жаб    -
рагIиловичличила убла замана ли  зиб 

сунела марти юлдашуни гъай би кIу ли 
чебиухIели, сагадан ручка кайсулра ва 
иличил рузес кьадарбиубти манзилла 
бурхIни цацали садирхъулра. Ва или-
ни уркIи бамкьахъурси цалра анцIбукь 

гьанбиркули ахIен. Амма гьачамцун 
ил набчи гьимукIили уилри. Иличила 
нуни кьайван багьурсири ва рахъхIи, 
бикIуливан, илала дяхIла гьала рикес 
хIерирули калунра. Илала юбилей 
сабхIели, сай отпускличи укьни пай-
далабарили (отпускличивра цацахIели 
чумал бархIицун кавлусири, яра бекIлил 
хIянчила хIекIили ууси ахIенри), газета-
лизиб камси макьала белкIунсиригу. 
Сунечила гапла гъай делкIи сари или 
хIейгибизурли буилри илис. Нуни 
кьалли селра пикрибарибси аги, ила-
ла гIяхIти баркьудлумачила лукIес 
кайалликIун абзурли жузи делкIес 
лайикьти сари.

…Гьачамра ну командировкали-
чирадли чаррухъун хIели, Гъазимя-
хIям мад ЖабрагIиловичли белкIунси 
ка гъар ва сурат дила столличир 
чедаи ра: «ПатIимат, хIуни белкIунси 
ма кьа ла личил барх лебси иш сурат 
вай тIа бакIни сабабли, газетализи 
ка бихьес бе тарули ахIенну, гIяйибта 
ма риркьуд». Вай си сурат тIалаббарни 
ба гьандан ну урузриубра бекI редак-
торлизирад ва гIурлизиб илгъуна хатIа 
тик рар хIе би ахъубра. КIиэсилгъунара, 
хIян чи зар тачил секьяйда вирес гIягI-
ни сил илала сар къибси мисалри ил. 
Чекайзурли узу силичи дебали ра зили 
вири ва ил гIе вуцес къайгъиби ри. 
Ди гахъи илис ур кIи гьаргти ихтила-
туни. Сунела бузери ли зир къаршиди-
кибти багаладиэсти дахъал ми салти 
гьандурши илини мурталра. «ХIера, 
сегъунал белкIла цIакь ва лямцI!» —
ири пишяхъили илини ва им    цIали 
пикри бяхIчиаахъес лишан би  ру-
ли, сунес гIяхI бизурси мерличи вад 
учIес ве хIир хьи. ХIу вайтIа узулри 
яра се  гъуна-биалра белкI «бер цIили» 
ахIен или илини хIян чи зар гьим-
хIеркIахъину, илкьяйда ахIи, цархIил 
тяхIярли баралри секьяйда бииши-
ра или лукIан пикриул хъахъи. Суне-
ни чина гьимуркIахъуси хIянчизар, 
гьимбукIибти биалрира, чичиб сегъу-
на гIяйиб лебал аргъа хъили ва илгъу-
на гIур хIебарахъес мас ли гIят ба рили, 
илдала ургала ит ма  дан балбиркахъи.

Иличи ухъна, жагьил яра камси 
гIям рула адам ацIаллира цаван хIур -
матличил алавурци. Сунениван гьа -
рил адамлизиб гIяхIсицун чебиэс бур -
сибирутири илини цархIилтира. Ил 
гIяйибта хIеркьи ва нуша зира сабур-
личил гьалмагъдикирая ви кIи.

ХIера, даргантала творчествола 

ахъанайти вавалидирхъяхъули, хIя-
лалли бузути шягIирти цацали арба-
шули саби. Дебали мискинбирахъули 
саби иличибли пагьмули ахъбуцибта-
ла авидра. Гьарил даимлис арякьун-

сила мер чилилра буцес вируси ахIен. 
Творческий адамтала чучи хасти 
гIямрула мургьила хатIли делкIунти 
къел гIелабтас челябкьла шалаби-
рахъули даимлис кавлути сари.

… Бузерила бархIи бехIбир хьу  хIе ли 
пасихIти гIякьлумачил, лерилра гIям-
рулизир багаладиэсти наси хIя туначил, 
мурхьси мягIнала жагати мас хуртачил 
ил хIян чизар тачил их ти ла тикIи.

Лебталалра бузериличи илкьяй-
дали иштяхI имцIабирахъи, творчест-
вола капарайличир пикруми лу гIян-
дирахъи, хIянчизарти-ургабси барх -
бас уржахъи, биштIа-халатала ур габ-
си хIурмат имцIабирахъи… Или зибад 
чи лилра гьачамалра гIуркъ бя хъла, 
пах рула яра халадешла гъай аргъес 
хIейри. Къияйзи викибси яра гьи-
мукIибси адамлис маслигIятла дугьби 
дурес бали. Агь, сунела ве гIебш, ишди 
кьисматунала кьяркьдеш, ил   гъуна 
гIяхIгъабзачила уб ла замана ли  зив 
гъай икIес хIябилра декI ли кьал   ли. 

Илгъуна пагьмучевси, кагибти хIял-
тIабигIятла, халкь-ургав халаси хIур-
матличил пайдалавикIуси, сабур-яхIли 
ви цIибси дубурлан гIур нуша-ур гав аг-
ниличи вирхес гьамадли ахIен. «Зама-
нала» бяхIяназир илала мур гьила хатI 
гIур дакIухIедиэсара иб си пикриличил 
баришиэс виру сив? Ила ла илцадра 
бягIуси ва леб гIе бал бугаси пагьмула 
ванадешли ва на хIе бирув ишхIелла 
журналис ти кала бетуц?

ГъазимяхIяммад ЖабрагIилович 
агарлира газета биэс бирниличи вир-
хаэсра гьамадли ахIен кьалли. Га  зе-
тализиб хатIа архIебукьяхъес, гьа   рил 
белкI ахъси даражаличиб би ахъес, 
сяйти пикруми бекIлилра хIе ди рахъес 
кьаслизивсири ил. Дуги-хIе ри хIеи ли, 
ил мурталра газетала бя хIя на чи вяхI -
чикайкили, гьарил дев сабурличил 
ахтардибирули, узусири. Бал хIе би-
киб си дев яра пред ложение бар гал ри, 
белкIла ав тор личил яра ил балкьа-
ахъур сили чил ил гьимхIевкIесли мал-
хIям ли гъайикIули, хатIаби гьардири. 
Илгъуна ихтилатбарес хIянчизар мякь-
лав къаршихIейкалри, сунела пикри 
белкIи столличи кабирхьи. Камси се-
кIайс ра илкьяйда чеветаибсири Гъа зи-
мя хIям мад Юсупов.

«Замана» газетала бекI редактор ли 
сайси илини, гьарил секIал, илкьяй да-
ли хIянчизар пикриухъесли, па сихI-
ти баркьудлумачил иргъахъусири. 
ХIейгахъи илис гап-чяхI. Усалдешла, 

къяна-шилтахъла къиликъунала бегI-
та  чивад гьарахъирки. Иличил варх 
узес кьадарбиубси адам сеннира ур-
кIиагархIейри, хIянчила мерличив 
акьу ли уэс хIейри, гьалавяхI мурталра 

гьуцI ли вири… ГъазимяхIяммад Жаб ра-
гIи лович гIямрула бархьси гьунчивад 
адам чевхIелкIахъи, хIялай бузерила 
гунз ри кайцIахъес икьалавири. Ила-
ла гIиб ратчерти баркьудлуми пикри-
лизи кай сули, вегIра сархибдешуни 
дирахъес бурсивирулри. Адамдешла 
лерилра ахъти къиликъунани жагава-
рибси или  чил рузес кьадархIебиалри 
дила творчест во ра нура замана-
ла къияндешу назир кягIес асубири. 
ХIябилра пергер устадеш дири кьал-
ли илизир адам ур  к Iи чев варес, биру-
си гьарил секIал ахъси да ражаличиб 
дурабуркIахъес багьан дан. Дарга-
лацунра ахIи, Дагъис та жа ми гIятла 
гIямрулизи хIябилра да хъал зур бати 
адамдешла къаркъуби дел шун ил 
пасихIкар журналистли ва писатель-
ли. Илала мурхьси мягIнала белкIани 
леб тасалра гIямрула дурсри детаурти 
са ри.

Нушала редакцияла балгунси 
авид лис ил гIяхIгъабзала бетахъри 
хIя   билра декIли леб. Сеннира нуша 
дир хес дирули ахIенра ил левгIевал 
гIяхIси адам нуша-ургав агниличи. 
Адамтачи дуцIарти дигили алкахъ-
унси хIялалси уркIиличил, ванзали-
чир гIур тик рархIедиэсти жагати 
къел гIелар датурли арякьун ил. Ка-
бизалачерси ва яхI-ламусли жагара-
рибси гIямрула мар си гьалмагъ Па-
тIи матличил илини хIябал дурхIя 
абикьур. БегIтиван адаб-хIяяли ахъ-
буцибти дурхIни Юсу повхъала кьам-
ла багьа гьатIира им  цIабирахъули, 
хIер бирули саби. Зури сунела хъали-
барг личил шилизир хIеррирули сари. 
Юсуп типог ра фия  лизив узули сай. 
Су нела дудешла журналистикала 
шай чибси гьамадли ахIенси дякькад 
арякьун виштIалгъуна урши Арсен. 
Илинира сунела дудешливан «Зама-
на» газетала редакцияла бекI редак-
торла къуллукъуни хIялалдешличил 
ва бархьдешличил дузахъутири. Ила-
ла асилси бузери ахъли кьиматлаби-
рули, 2023 ибил дусла декабрьличив 
сунези милла-тунала 13 СМИ цала-
дяхъибси ДР-ла «Этномедиахолдинг» 
ГБУ-лис бекIдеш дарахъес хъарбариб. 
ГIур Арсен Юсупов ДР-ла СМИ-ла 
Ассоциацияла председательла къул-
лукъуни дузахъули, сабухъчевли узе-
скайиб.

2015 ибил дуслизиб шалал дунъя 
батурси Лавашала районна ЦIудхъурла 
шилизив акIубси, респуб ли кала «Зама-

на» газетализиб ва цар хIилти мерана-
чиб дахъал дусмазиб хIялалси хIянчи 
барибси Юсупов Гъа зимяхIяммад 
ЖабрагIиловичла шаласи сипат нуша-
ла уркIбазиб даимлис кавлан.

Ил хIялалдешли 
чевяхIварибсири

Илис Гьалжана 
булгулра

Раисат МуртузагIялиева

Наб гьанна урхIмешуахIенси, 
сунечицун хасси бяхIчибизличил 
лукIуси писательличила, гIядатла 
адамли аргъесли хIукмурти 
шурдалтуси тилмажличила, халадеш, 
хамдеш агарси, биштIтачил ва 
халатачил гъай дургуси пергер 
адамличила, сунела хIянчи 
чебетаахъили бируси бекI 
редакторличила белкIес дигулра. 
Илала лерилра къиликъуначила ва 
гIяхIти баркьудлумачила лукIалли, 
абзурли газетара хIебиур.

Ну газетализир гьанна 13 дус 
рузулра. ХIянчила кариэс гьалар 
газетализиб хIянчи лебал-агарал 
хьарбаахъес дудешли рархьибсири. 
8-ибил дерхIличи арацIибси наб 
ГъазимяхIяммад ЖабрагIилович 
къаршиикиб. Ил дяхI шалали 
гьуниваиб ва малхIямли гъайухъун. 
Халаси ахIенси белкI дарган 
мезличи шурбатахъес хъарбарили, 
гъамси заманаличир редакциялизи 
жирирурину, дудешлизи балахъасну, 
рукьен или рархьира. 

Нуни ил савли-жявли сут ва алхIят 
бурхIназивра хIянчила аркьули 
чевиули рираси. ГъазимяхIяммад 
Юсупов нуша хIердируси юртла 
мякьлабси 9 дерхIла юртлизив 
хIерирусири. Амма камси биалра 
манзил ил машгьурси адамла 
бекIдешлиур рузес кьадарбирар или 
гьанбиркуси ахIенри. 

Хъули ГъазимяхIяммадла 
хъарбаркьличил чарриубхIели, 
дудешли зянкъдяхъиб ва 
хьархъардаиб. Нуни дудешлизи 
ну хIянчила руцишара или 
ташмишрикIули бурира. Дудешли 
ил бурибси гъайлис къянахIейруси 
адам сайну, хIези гибси материал 
шурбатурли, кабихьа или аргъахъиб. 
Камси замана дикили гIергъи, 
редакциялизи хIянчила раши или 
набчи зянкъ дакIиб. ИлхIели ит 
замана сагати хабуртала отделла 
редакторли рузуси Салиматличи 
арацIира. Ил наб мурталра нуни 
ралуси тяниш кьяйдали жагали 
гъайрикIули гьунираиб. АрацIира 
бекI редакторла заместительла 
кабинетлизи. Ила рухIнарулхъунхIели, 
кабинетла унзализиб Юсупов Арсен 
ГъазимяхIяммадович ибси белкI 
чебаира. Амма ил ГъазимяхIяммад 
ЖабрагIиловичла урши виъниличи 
шакхIерикира. Арсен Юсуповли сарри 
ну хIянчила руцибси. ИлхIейчибад 
бехIкабихьиб «Замана» газетализиб 
дила бузери.

ГъазимяхIяммад ЖабрагIиловичли 
нуша жагьилти хIянчизартас даимлис 
уркIилизир калести, бузерилизир 
багаладиэсти насихIятуни дури. 
«Къиянбухъунси биалли, мурталра 
дугьадилзеная», — викIи.

Гьанна бекI редакторла 
заместительли рузуси ПатIимат 
Сулайбановара, нура, ГIялим 
ГIязизовра ца бархIилизир хIянчила 
дуцибтири. Нуни дила игъбарлизи 
халбирулра халаси замана хIебиалра 
ГъазимяхIяммад Юсуповличил рузес 
бикни. СенахIенну илини дурути 
насихIятуни наб хъумхIертести 
гIямрула дурсрили детаур. Ил 
редакцияла хIянчизартачил, 
цацабехIтачил дудеш кьяйдали, 
цархIилтачил узи кьяйдали, 
биштIатачил хала дудешван 
вири. Ил сунени адамдеш, 
адаб-хIяя чихъли дихуси, 
цалра адамлис хIейгибизеси 
къиликъ агарси пергер адам 
сайри.

Адамдеш, адаб-хIяя
Даим чихъли дихуси,
Сай-алавтас мурталра
Кумекбарес хIядурси.

Жагьилтас насихIятчи,
ЦархIилтас вири къакъбяхъ,
Сунечи ацIибсила
Бири гьалакли мурад.

Мурхьти мягIналичилти
ХIядурдири белкIани,
Газетала цалра бяхI
ХIебалти хIерхIеили.

«Замана»-лисра хIуни
ГIяхIцад гIямру харждарри,
Гьаркьятала къяйлизи
Газета дураади.

Даргантала уркIбазир
Даимлис мер баргири,
Гьалжанала анхълизи
ЧевяхIсини катаби.

«Замана»-ла къушумли 
ХIела ура хъумхIерту,
Жузазиб, белкIаназиб
Даимлис минабиру.

АДАМДЕШЛА 
ВА 
АДАБ-ХIЯЯЛА 
БАЙРАХЪЧИ Повестьлизивси игит Булатлис някъ-

някъли хIила душмайчил бебкIала дявлизи 
кайзес чевкъули саби, гIур биалли, сунени 
вяхъибси душма бегIла гIергъиси тилади 

бетурхахъули, сунела шилизи ил арукес чейсули сай.
Бахъал гIяхIгъубзни хIербируси, чердикIибти 

гIядатуни дузахъуси Таваккаллизив уряхIти пикрума-
ла ва баркьудлумала адамра дакIуирули сай. Илала 
питнани лебил шанти саби-ургаб бирхахъули саби, 
адамти хIила душманти бетарахъули саби. Шанта-
ла гьалав пужхIейэс багьандан питнакар адамли 
хIяжлизи укьес кьасбирули сай, хIяжра илини Аллагь 
багьандан ахIен бируси, шайтIагъунти, бунагьлати 
пикруми детерхахъес багьандан саби. ХIяжбарес ду-
равхъунси адамли цаибил бархIилизибал сай мурда-
ли аркуси эмхIера бебкIесли итули сай, бегI гьалаб 
гьунчиб къаршибикибти адамтира биргIябургули сай.

«Ца ити селра бетаруси ахIен» ибти дугьби нуни 
даим дузахъули рирус, «ХIердикIехIе, хIер!... повесть-
лизибра ца ити селра бетарули ахIен. Лерил секIал 
цаличил ца дархдаси сари. Газетализи сунечила очерк 
белкIес пикрибарибси журналистлизи, Арслай сунела 
жагьхIелила гIямрулизир детаурти анцIбукьуначила 
бурули сай. Арслай дурибтазибад алкIули саби, лебил-
ра дунъялис гIибратли биэсли балбикибси, бархьси 
жамигIят сунезиб хIербируси Таваккалличила ва сунела 
гIямруличила хабарра Арслайзи ца ити бурахъили ахIен, 
жагьси журналистли хабарличи лехIирхъухIели халаси 
сабурра устадешра дакIударили сай. Нушара илкьяйда 
дузути диахIелри, нушала белкIаназирра Таваккалгъунти 
мер-муса ва адамти дакIубири. Илизибра жагьти журна-
листунас гIелаб батурси гIякьлу ва духуси пикри леб.

Жузлизиб хасси мер буцили саби лебилра 
ЦIудхъурла, илкьяйдали лебилра даргалара тарихли-
зиб 1877 ибил дуслизиб урусла пачала хIукуматличи 
къаршили даргала халкь пунтбиънили. Ил пунтла 
гьавкьяна сайри гIяхIгъабза НикIа Кьади. Илала гъаб-
задешличила халкьли хъумартурли ахIен ва чумал 
жураличир иличила далуйти дучIули сари. Илдази-
бад ца жура саби «ЧердикIибтази» каберхахъурси, 
ГъазимяхIяммад виштIали левай бучибси ва белкIунси   
халкьла далай. Ил далай бучIухIели хIулби нургъбани 
дицIахъили, шипIбяргIили адамти лехIирхъули саби. 
Иличибли алхунти гIяхIгъубзнала хIурматбирули саби.

Жузлизир пайдаладарибти мезличила гъайикIал-
ли илдас багьа абаахъес хIейрар. БелкIлизи ка дер -
хахъурти дирглуми, илдира халкьла культура ла, рухIла 
гIяхIцад халаси бутIа сарину, лерилра черделкIи 
халкьлизи делчIахъес гьаладихьес гIяхI сири или 
пикрирухъун ра. Илдазибад ца гьанбуршул ра: «Кам 
архъили, хъула дубличи къаранчихъли катаб сай». 
Къаранчихъ бикIуси дев дарган мезлизиб повесть 
бучIухIели бегI гьалаб къаршибикиб. Илдигъунти дар-
ган мезлизир нушани хIедузахъути, мягIнара барх ли 
хIебалути, словарь баресцад дахъал сагати дугь би лер 
повестьлизир пайдаладарили. Мез давла чер дарес ба-
гьандан илди мезлизи духIнакаэс ва дуза хъес нушачи 
хъарли биъниличилара пикриухъес гIягI нили саби. Ну-
шани хIебарахIелли, чили биру илгъуна хIянчи?

Лебилра жуз дарган мез секьяйда дузахъу-
тил гIеббуруси гIибратгъуна саби. Повестьлизи 
духIнакаибти ихтилатуназир белкIла игитунала сипа-
туни гIячихъли чедиахъули сари.

17 дусла бухIнаб сунела бекIдешлиуб дурабул-
хъуси «Замана» газетаван повестьра дахъал шалу-
барси саби, илала мурад гIямрура, тарихра, адамтала 
баркьудлумира сари лертиван чедаахъни саби.

Повесть ишбархIира лукIуси адам хатIахIейкахъес 
гIеббугьули саби. «Даршал дусла гIямру деркIибси 
адамличила бурес багьандан газетализиб урегал 
къяйла мер декIарбарни бархьси ахIен викIухIели ну 
хатIаикилрав?» — сунези сай хьарикIули сай, повесть-
ла игит корреспондент МяхIяммад Сабуров. Повесть-
лизирти илди пикруми дучIухIели, ишди бурхIназиб 
газетализиб дурабухъунси СССР-ла игитличила бу-
руси дила белкIлис бедибси у (заголовок) мискинси, 
игитла гьунартачи балхIебикибси биъниличи ну ша-
крикира, иличила лебилра хIянчизартазира бурира.

Илкьяйда камти дугьбачил, чилалра уркIи хIе-
бячIи бархьси, марси пикри адамтачи баахъес виру-
сири ГъазимяхIяммад ЖабрагIиловичли.

Цаибти назмурти газетализи кадяхъили гIергъи 
уркIичерриубси нуни, цаибти хабуртира хира кадяхъ-
яхъес. Илди кадяхъили дурара духъун. Гьайгьайрагу, 
ил ди бекI редакторлира делчIун или наб гьанбиркули 
саби. «Илини лебилра газета хIярп убхIебатурли бу-
чIу сири», — бикIули саби иличил бузули калунти. 

Гьачамра, се буруси, яра бируси лебрил гьанна 
гьанбиркули ахIен, амма ГъазимяхIяммад Юсуповли 
набзи ЧIиркIейлизивадси СягIид Апандила «Баракат-
ла багьудлумала хазна» бикIуси жуз белчIахъес 
мас  лигIятбариб. «Ил жуз белчIадли хIела белкIани 
гьатIира бухIнабуц халатили детарар», — иб илини. 
Жузла у хъумхIертес багьандан, илизи кагъарла кIа-
пIи лизи белкIахъунсири. Ил жузра ва  бусурман дин-
ничила бурути цархIилтира нуни делчIунра, илдани, 
гьайгьайрагу, дила рухIра пикрумира давлачердариб.

Дунъяла хIялалти халкьла хъарихъли бируси, су-
незиб бархьдеш бузуси улка — СССР гъятIарбякьунти 
дусмазиб газеталис бекIдеш дарес чебуркъуб Гъази-
мяхIяммад ЖабрагIиловичличи. Илини сунечи хъарби-
кибси, дебали жавабкарси хъарбаркь чедибдешличил 
бетерхахъур. Газета халаси бухIнабуцличил, назикти, 
чичилра гужли чехIедилгьути гIякьлумачил, дархьти 
пикрумачил халкьличи биули, дурабулхъули калун. Ле-
бил дунъя хъям-кьацIла бетаурхIелира газета адабла, 
яхIла, сабурла, адамдешла къалали калунсири.

ГъазимяхIяммад Юсуповла хIялалти рухIли гьанна-
ра газета мяхIкамбирули бургар или гьан  биркули саби. 
Ил бекI радакторли узуси замана ди ла белкIанани 
бучIантачи гьуни баргиб биалра, наб иличил ру-
зес кьадархIебиуб, иличил бузули ка лун тани чула 
уркIбазиб илала шаласи сипат халаси хIур матличил 
бихIули саби, илини чус дарибти гIяхI дешуначила гьар 
бархIи бурули саби. Чуйна газетализи гьарракIасра, 
шалати дяхIличил илини ну кьабулрирусири. Ил кай-
зурси гIяхIгъабза, гьарли-марси дубурлан мурул адам, 
дахъал делчIунси интеллигент сайри. Илис  ишбархIи 
нуни Гьалжана булгулра. 

ИшбархIира газета даргантала рухIла давлали, 
дарган мез ва культура ахIерадируси хъарихъли, 
мил латла бегIлара гIяхIти гIядатуни даимдируси бе-
туцли кавлули саби. 

ГЪАЗИМIЯММАД ЮСУПОВ СУНЕЧИЛ БАРХ БУЗУТИ, БАХЪЛИ УНКЪЛИ БАЛУТИ ЖУРНАЛИСТУНИ ЗАПИР ХАРБИЛОВЛИЧИЛ ВА ГIИСА ТIАГЬИРОВЛИЧИЛ 

РЕДАКЦИЯЛА КЪУГЪАСИ КЪУШУМЛИЗИР ГЬАМАН ШАДИБГЬУНДУРИ, ГЬУНИБАЪНИБИ КАМХIЕДИРАР. ИЛДАЗИР ГЪАЗИМЯХIЯММАД ЮСУПОВЛИРА СУНЕЛА БАРХКЬЯБАЧИЛ ДАРХ ЖИГАРЛА БУТIАКЬЯНДЕШ ДИРУТИРИ

Авал адам дисли лебхуси гIяхIдешличила ва 
бируси заралличила жалбикIулри, гьарилли сай 
вархьли виънилис далилти леркулри.

—  Даг нуни бакьира, ца адамли дисличил 
цархIил кавшниличила, — викIулри цаибил.

— ИлкIун адамти кабушес ахIенну бизити ху-
регуни хIядурдаресра хIяжатбиркуси саби, — иб 
цархIилли.

— Урцуйзир дирглуми алэсра вирар иличил, 
—иб хIябъибилли.

— Илала кумекличил адамла гIямру дерцахъ-
есра вируси сай, ил скальпельван пайдалабарал-
ли, — викIар авъибил.

Илди илкьяйда жалбикIес даимбиублири, 
гьа рил шайчирад чула пикруми гIердурцули, 
амма илдани чи вархьлил белгибарес хIебиуб ва 
мякьлав валикибсилизи чи вархьлил хьарбаиб. 
Ил гIякьлукар уилри.

— ХIуша лерилра дархьлира ва далкIлира сар-
ра. Иш дунъяличир гIяхIти яра вайти гIягI ниахъ лу-
ми лерти ахIен, илгъуна саби дисра. Лерил секIал 
ил чила някъ базиб сабил, илизирад дигахъути 
сари, гьарил секIа гIяхIдешра вайдешра адамла 
гIяхI дешлизирад ва вайдешлизирад дигахъути са-
ри. Лерил секIал адам тазирад дигахъути сари, — 
су нела пикри буриб или ни. 

Литературала бяхI

ЗУРХIЯБ№377 2026

Муъминат Хаттаева

СирхIянти, хаслира дила шанти, кьяр ба-
чIи махьиланти, жагаси ихтилатла, сагати 
пикрумала, каргьурти дугьбала устни 

саби. Балбикибси назмура, гIяхIсиличи бур си-
ируси хабарра, сагаси пикрира илдани ахъли кьи-
матладиру. Нушачибра халаси наслула мурул адамти 
ва хьунул адамти акьути манзилтазиб, их тилатуначи, 
буркьунзаличи цалабиркутири ва барх замана 
буркIусири. Далдикибти ихти латуназиб заманара, 
шакра хIейкили, гьалакли арбашули бирар. Илди 
ихтилатунас нушала халкь мурити хабурти (мизи 
хабурти) бикIули бирар. 

Гьанна хIушазира, илгъуна ца хабар бурес пикри-
барилра.

Кьурбан Байрамла бархIилис гибти акьути бурхI-
ни пайдаладарили, наб редакцияла хъарбаркь 
бетерхахъес дигулри; писатель, драматург, тил-
маж, вахъхIила «Замана» газетала редактор Гъа-
зимяхIяммад ЖабрагIилович Юсупов акIуб хIей чирад 
85 дус дикниличил бархбасахъи, илала пагьмуличи-
ла ва гIямруличила статья бел кIес гIягIнилири. Нуни, 
Р.ХIямзатовла уличилси Мил латла библиотекализирад 
арбякьунси даршдусла 1974–1979-ибти дусмазир 
дурадухъунти «ГIяйиб хIебирис» ва «ХIерли» бикIути 
жузи касира. Гъ.Юсуповла «ЧердикIибти» бикIуси, 
сунени савгъатбарибси жуз дила библиотекализиб 
лебсири ва нуни белчIунсири, амма чердикIибтиван 
ахIи, илала гьалар-гьаларти хабурти делчIес деба-
ли хьулрикIулри. Гьарил лукIусила пагьмулис кьимат 
лугухIели, ил селичивад вехIихьилил ба-
гьес дебали дигесли бирар, цаибти 
хабуртачивад вехIихьалли ле-
билра пагьму кьиматла-
баресра гьамадли 
бирар.

«Г Iяйиб 
хIе бирис» би кIу-

си жуз набзи бикиб-
мадан ручIес рехIрихьира. 

ХIу шанира балули, нушала хьунул адамтас, ил-
дала лугIилизир набра, жузи дучIес рахлира зама на 
хIебирар. Биалра, учIес дигусини нуниван за мана 
бургу.

Байрамла бархIи, нуни чесибси кьурбанра бел-

гьи, бутIили, хъа гьала кадиили хинкIра берки, цала-
дикибти тухумти чяйличи детаибхIели, бар кьудила 
адамтачила, бизнесментачила ихтилат бетаур. Илар 
ну, камси гьалабван белчIунси, Гъ.Юсуповла «АрхIя» 
бикIуси хабарла асарлиур лералри. Гъ.Юсуповла ца-
ибти хабуртани биалли набчи халаси асар барилри. 
Илдачила гъай цархIил белкIлизир дирар. 

Нуни илаб Гъ.Юсуповла «АрхIя» бикIуси хабар-
личила бурира.

Хабарлизивси бекI игит школала учитель Сапар, 
хьунул Шумайсатли, сеналра черхIерикили, шили-
зир дицес помидорти хахъес вархьили сай. Бахъ 
хIейгули дуравхъи сай Сапар архIяличи. Илис по-
мидортазив виркьескIун чина хабара, илди чедаэсра 
дигули ахIен, илдазив виркьули халкьлизи сай чева-
ахъес цIахдешлизи халбирули сай. 

Бахъ хIейгули архIяличи аркьуси муруйзи: «ХIу 
селичи кьакьавакIилри? Сецад кадухадра нуни 
гIямалбирис», — рикIули сари Шумайсат.

Сапар диркьаличи вакIили, помидортани бир-
цутачил машина бицIахъес вягIдалавиубли сай. 
Диркьалантани ил верхIел бархIи гостиницали-
зи катурли хIерварили сай. Сунези селичилра тIул 
къячхIебикахъили, помидортани бицIибси маши-
нара сайра шилизи вархьили сай. Помидорти би-
алли исухIелил заядиубтири, бархьли буралли, 
лайдакIесли заядиубти матъал касибтири. Машина 
бицIесцад даахъес дурчули, верхIел бархIи кади-
хьили калунхIели гьатIира пайдаагарти детаурлири, 
шилизи даайчи машиналичир пялхъярдарибхIели, 
чедаэсра агарти детаурлири.

Нуни бурибси хабарлис гIергъи, цархIилтанира 
чула хабурти дехIдихьиб. Нушала ургаб, вачар-
чакарла архIя гьархIебизурти, баркьудила адамти 
лебли буилри.

Арбякьунси даршдусла 90 ибти дусмала къиян-
дешунани, халаси къиян кабихьили касибти чула 
санигIятуни дархьдатахъурли, бахъал багьудичебти 
адамти вачар-чакарлизи ахъиб.

Нушаб хабар буруси, хIунтIена дипломличил ме-
динститут таманбарибси, гIяхIцад дусмазив Россия-
ла гIярмияла тухтурли калунси, хирург М.ГI.Иминов 
сайри. Илини гIергъиси хабар буриб. 

  «Ну Россиялизивад вакIили шагьарла больни-
цализив хирургли узули ца дус виблири. Август баз-
личиб дила отпуск сабри. Набра имцIаси къуруш 

биалли вайтIа хIебирар или пикриухъунра. Дила 
нешла узини Дербентла районнизиб халаси хъу-

чи помидорти удатурли, сабухъ бучили, дицахъ-
ес ГIярасайлизи дархьилри. «Сецад-дигара 

гIурра лерал, дицес вирадли хIед дигуцад 
ардуха, арц биалли дицили гIергъи лугад», — 

викIулри нешла узи.
Нунира вачарла архIя барес пикрибарира. 

Дила узикьар, университетла преподаватель Кьади-
чил вягIдалавиубра, илалара отпуск сабри. КIилилра 
буцили халаси Камаз машина, дякьи Дербентла 
районнизи, помидортани бицIахъира. Помидор-
ти гIяхIли шинни делкъахъи халадаилри, амма 
хIунтIенхIедиубли, шинишли лералри. Нешла узила 
лерти хIедаили, илала бахчала унра, къумукълан-
на помидортира асира. Ил кьалли, дикьурли ахIен, 
асухIебирар илкьяйда ардухес викIули калун, амма 
помидорти садаайчи хIерли дуэс нушала замана 
аги, отпускла базлис ардухили, дицили бекIдарес 

гIягIнилири.
Машина гьунчибад бархьира, нуша самолётли-

чир Москвализи даира. ХIедамсурли, дебали духули 
вяшдикIули, къуруш барес пикридикIулри. Ила де-
таибси бархIи, вягIда хIясибли, сунела заманаличиб 
помидортани бицIибси машинара Москвализи са-
баиб. ИлхIейс илди дикьурли, хIунтIена рангла диэс 
гIягIнитири. ХIердикIулра, помидорти сари лертиван 
шинишли.

ИтхIели Москвализибсигъуна буцIардеш, нуша-
чиб биубли, наб гьачамалра гьанхIебиркур.

Шиниша помидорти биалли чилилра исули 
ахIенри. Илди, буцIарли биалра хIунтIендирули 
ахIенри, цIудардирули дерхIес дехIдирхьулри.

Аги илкьяйда бетаурхIели, нуша кайсуси хайри-
личила пикридикIули ахIенри. Лебилра Москвализиб 
хIербирути нушала балу-бирхутази, шиниша поми-
дорти исуси мер баргахъес тиладидикIес дехIдихьира. 
Ахирра, шиниша помидортала консерваби дируси, 
заяхIедиахъес помидорти кадихьес холодильникуни 
лерси, гуржи (грузин) варгира. Илини, сунес хайри 
хIебиалра, нушаб зарал хIебиахъес багьандан, деба-
ли дургIели помидорти асиб. Помидортала бегIтасра, 
камазла вегIлисра дедесцад арц дикиб. 

Илабси базарличир, узикьарлисра набра цагъун-
ти, дуцIрумла шалбар-хIева асира. Илди асесцад арц 
ургардикилри нушаб.

Ил сягIятлизивал, базарличивад аркьухIели, ца 
держлукь цугикили, арц биха викIули, гьуни буциб. 
Дилара гьав гIяхIли хIебииши, арц хIебедирану, ил 
къужварира. КахIейкес хъямикунси илини дила сага-
си хIевала дулгъа гъярбердиб. ГIур, ну чевкерхахъес 
тиладиикIули, кьяшмачи хъямвашули, нясти някъба-
ни, шаласи рангла шалбарлизир дамкъни детаахъур. 
Сели нясдарилрил держлукьла някъби хIебалас, гIур, 
бирцили хьалли, шалбар умухIебиуб.

Баягъи ил август баз таманхIебиубли ле-
балри. Серил бируси лебли, Кьадичи, узикьар-
личи, университетлизи гьаввакIира. Кьакьалар 
тIашлири, узикьар баягъи илди Москвализир асиб-
ти шалбар-хIеваличилри. Нушала гьалаб, кьакьали-
зиб тIашкаибси машина, гьалабяхI гьайхIебиубли, 
гIелабяхI, нушачибяхI тIяхIбухъун. Ну илала гьалавад 
увверхес валкьаурра, Кьади биалли вяшухъес хIейуб, 
кьяшмачи машина чегили чумал мерличиб шалбар 
гъярбердиб, кьяшмала диъра гъяраиб. Машинала 
вегIли, хабарагарли, гIелабяхI башахъуси скорость 
кабатурли, машина гьайбарили уилри. Илар дахъал 
гьуя-гьарай детаур, дяхъурби дирбахъес больница-
лизи дукьес чебикиб, кьяш арабиахъес гIяхIцад дар-
мунти хIяжатдикиб.

ХIера, илгъуна бизнес барира нушани, давла-
чердиэс кьасбарили. ИтхIейчивад ну дила са ни-
гIятлизивцун узулра, амма хIукуматла больницали-
зиб бузути тухтуртас гашали хIебебкIахъесцун алапа 
лугули саби. Гьанна вегIдешла больницализив узул-
ра. Сен-биалра акIес гIямал бетарули са би».

МяхIяммадхIяжи гъайла гIяхIси уста сай, илини 
хабар бурухIели, нуша гьачамцун ахIи дукар дя хIя-
хъи ра.

Нунира, халаси-декIар алапа хIелугули биалра, 
бучIантас илдигъунти «Мизи хабурти» гIурра делкIес 
пикрибарилра.  

ПатIимат МяхIяммадова 
(Наримановна), 
ДГУ-ЛА ФИЛОЛОГИЯЛА ФАКУЛЬТЕТЛА 3-ИБИЛ КУРСЛА СТУДЕНТКА

Наб ишаб къантI-къантIли Дагъиста 
поэт Расул ХIямзатовличила бурес 
дигулра. 

Ил Дагъистайзивра ва нушала 
улкализивцунра ахIенну, лебил 
дунъяличивра хабардерхурси ва урибси 
поэт сай. 

Р.ХIямзатов акIубсири 1923 ибил 
дуслизив Хунзахла районна ЦIада 
бикIуси шилизив. Дудешли, КIарахъазив 
ва арагIебли Дагъистайзивра бахъли 
валуси, машгьурси поэт ХIямзат 
ЦIадасани илизир назмуртачи диги 
адикьур. Расул урчIемал дус виубхIели, 
назмурти цаладирхъес вехIихьибсири.

1937 ибил дуслизив ил Буйнакъскла 
педагогическое училищелизи керхур. 
Училище таманбарибхIели, сай акIуб -
си шилизи чарухъунсири ва бехI би-
хьуд ла классуназив учительли узес ве-
хIи хьиб сири. ГIергъиси дус, КIарахъала 
театр бакIибхIели, ил театрлизив гIяр-
тистли узес хьулухъун. Илкьяйда ил 
театрлизи ва кIибсири. ГIур ил узули 
калун режиссёрла кумекчи виубли. 1943 
ибил дуслизив Р.ХIямзатов кIарахъала 
«Дагъиста большевик» бикIуси 
газетализив узес вехIихьиб.

1945 ибил дуслизив ил 
Москвализибси М. Горькийла уличилси 
литературный институтлизи керхур. 
Институт белчIи чарухъи гIергъи, 
Р.ХIямзатов Дагъиста писательтала 
Союзла председатель ветаур, илаб илини 
гIяхIцад дусмазиб хIянчи ба риб.

Поэтла цаибил жуз дурабухъунсири 
1943 ибил дуслизиб, Германияла 
гъармукабачил дергъ бегIла бемжурси 
замана. Ил жузла у сабри «ЦIакьти дигай 
ва буцIарси гьими». Ил жузлизирти 
назмуртазиб поэтли нушала ВатIайс 
балагьуни хибти фашист Германияла 
гIяскуртачи гьими чебаахъиб. Поэт 
пахрули вицIили сай сунела дурхъаси 
ВатIайчи, илини дезни дучIули сари 
ВатIа асилдеш чихъли бихIути халкьлис. 
Поэтлис мурталра гьанбиркули 
саби халкьла талихI багьандан жан 
кьурбандарибти гIяхIгъубзни.

«Дубурла хIуркIбала чедир арцурти 
Чинарадти, чила сартирав, чIакни? 
Алхунтири бахъал xIyшaлa уршби, 
Нушара илдала дуклумар уркIби.

Дугели гьарахълир хьанцIа заклизир
Алкунти зубарти, саррав чихъали?
Жагьти дубурланти алхунгу бахъал, 
Нушара илдала умути хIулби».

ДУДЕШЛА ДЯКЬ 
ЧЕББИКIИБСИ

МУХБИРЛА ХУНЖАЗИБАД

«АрхIя»

ПОВЕСТЬ                                                                                                  

У агарси гIялим

БАКЬАЛАБИ

                                                                   

Жал ва жаваб

«ХIеризи, тилади, 
манзил тIашаа»

ДИЛА ДАЛАЙ
АтхIебла чатIнаван разидеш хили
ГIяйбии дунъякад, далай дилара,
Вавнази варъаван мерлабиубли
ГIяламла уркIбази хьуракабии.

Савлила берхIиван, бикIули вана,
ГIяхIти адамтачи баи гIяхIялван,
Дарданазибтасра аурли дарман,
Дармайзибтасра хIу, бетаи Гьалжан.

Дунъя дегъхIелира, аурли шараб,
Гьунчивси гьункьязи милги ахъахъа,
АбацIи уркIбази рухI изутала
УркIила малхIямси гьайбатси далай.

Балагьуназибад дунъя берцахъа
Вайнукьа, тIашаа, дургъби деб кIа хъа,
ХIяралаб лебалли хIярхIя бацIахъа,
МягIна мурхьси далай, арци дунъякад.

Дила далай, дила сихIрула далай,
ГIямрула бархкьяри гIямал агарси,
Дила далай, дила давла гIямрула,
АлкIен дай уркIилаб, лехIлину гIя лам.

ДИГАЙЛА ТIАМА
ЛехIяхъи, бурулра хабар дигайла,
Ахъбарили тIама, бучIас далайра,
ХIуни гьигьбируси гьава аурли,
Гьав аэс дигулра хIела гIямрула.

ХIеризи, тилади, манзил тIашаа,
Галга аэс диги анхълизир хIела,
Дигайла цIедешли хIу укахъули,
Карурхус хIед гIямру гIеркъадирули.

Дила хIерла берхIи хIед саб гьар бар хIи,
Чарвяхъи, ахIерси,алкирал севан,
Дигайла дарайла  кьалтин бершили,
ХIу вашул дякьличи убушес диги.

Урунжла дяргIиб шин шараб ара хъис,
Гьарилра кIантIлизир карцIай кар тIи  ли,
Ну релгъас, шарабли хIу ужахъули,
ГIямрула кеп хIези халбирахъули.

Аминат ГIябдулманапова, 
ДАГЪИСТА ХАЛКЬЛА ПОЭТ МяхIяммадшапи Матаев

(БехIбихьуд — 21 ибил номерлизиб)

ГIурра ПатIима-аба тIаш-
ризур. Илди ка биибси 
хъулиб лехI деш ри. 

СягIятла тIикьла тIа ма цун ри бикьуси. 
Урга-ургади кIелра симкь бул хъулри. 
ПатIима-абани хабар даим ба риб. 

— Урши унрубачивхIели, нура 
гушли хIеруэс, хьулирти ваяхI дирцес 
рерхIрихьира. Амма сегъуналра са-
бухъ хIегиб ил вачарли. ИлхIели нуни 
палтарлизи дигIянбарибси, мяржби-
убси умхьу чебаира. Муруй барибси 
аманат гьанбикиб. Илини вебкIайчи 
ибсири: «АхIерси ПатIима, дурхIя ай-
кьес бажардибара. Ил гIяхIси адам 
ветаахъес кьасбара. Ну вирхулра 
ГIисара дила дякькад аркьниличи. Ил 
багьандан ма иш умхьу, илизи беда. 
Иш умхьули илис гIилмулизи унза 
гьаргбиру, кумекбиру». ИтхIели ну 
барибси хатIаличи шакрикира. Рису-
ли, инжитриубра. 

ГIергъила бархIи уршила сага-
ти бегIтачи рякьунра. Сен-сен бе-
таурал хIебалас, амма дила илдачил 
вягIда барес бетаур. Илдас урши 
акIубхIели Вали бихьиб ва иличи 
хIериудибирусили ну каратурра. 

Нуни Вали ускаунхIели, ГIисачи 
(гIур илдани ГIяличи барсбарилри ур-
шила у) рашира. ГIяли чеваибхIели, 
наб дила мурул гьанирки ва, дила 
хатIа аргъили, иличи хIеррикIули ри-
саси. 

Ну сен дурарушибсирал ва ГIяли, 
сай Аллагьли ват, набчил вархли сен 
ва кIибсирил хIуни хабар ба ладра, – 
ПатIима-аба, дяхI  личи някъби чедуци-
ли, ри  сирииб. – Я Аллагь, нуни ба риб-
си бунагьличивад чевверхи. – Някъби 
дяхIличирад чедидеркIили, «Амин» иб. 

ПатIима-абара Насибатра 
бахъхIи лехIдешлизиб калун. Хапли 
телефонна зянкъли лехIдеш буун. 

— Насибат, чи сая зянкъикIуси? –
хьарбаиб ПатIима-абани.

— ГIяли сай, ГIяли – жаваб чарба-
риб Насибатли. 

ГIяли сай ибхIели, ПатIима-
абала хIулбазирад тIашагарли да-
шути нургъби цабара тIашдизур ва 
гьарил Насибатли буруси гъайличи 
лехIяхъиб. 

— ГIялу, Насибат Амирбековна, 
бикьулрив?

— Вай, хIела рузис ват. Сен сайри? 
Чинаври?

— Баркалла, Насибат Амирбе-
ковна, вайтIа ахIенра. Ну шагьар-
лизи университетлизи документуни 
дедес или вакIибсири. ЖагIял ну 

керхуррал-ахIенрал балахъуси саби. 
ХIу сен калунри? 

— Баркалла, рузис ват, вайтIа 
ахIенра. ПатIима-абара набчир лер, 
хIу кьанни ча рулхъухIели кьа кьа ра-
кIи ли. 

— Гьанна сена, ПатIима-аба? 
 — КьакьамайкIуд, рузис ват, гьан-

на ункъли сари. ХIу чинаври?
— Чинаб дуги беркIишара или, 

ласикIули левра.
— Гьуя, хIела рузис ват, илав дила 

рузила урши МяхIяммад левси сай. 
Гьанна иличи зянкъдяхъили, хIу лев-
си мерличи лявкьяхъис. ХIу гьанна 
чинав сайрив? 

— ЦУМ-лизибад гьарахъли 
ахIенси шагьарла анхълизивра.

—ГIяхIси. Илизи бурис. 
Насибатли сунела рузила ур-

шиличи зянкъдяхъили, ГIяли суне-
чи укахъес тиладибариб, ил левси 
мер ва илала телефонна номер 
буриб. Камси заманала бухIнаб 
МяхIяммадра ГIялира къаршибикиб, 
кIелра хъулибяхI гьайбиуб. 

Насибатли сагадан чяйла картIиб 
ва ПатIима-абази уршиличила хабар 
буриб. 

Чяйлара бержили, ПатIима-аба 
хъули аррукьес или ралризур. Наси-
батли ил тIашаиб:

— ПатIима-аба, ишдуги набчир 

кален. Савли ну хIянчила аркьухIели, 
хъули гьунирралтарину.

— Рузис рат, баркалла хIед бу-
рибси гъайлисра. 

— ПатIима-аба, масхара ахIен. 
Гьанна цIябдаили сари. Селра чебиу-
сира агара. Кален набчир.

Камси замана ташмишрухъи, 
ПатIима-аба Насибатличир калун. 

— Насибат, рузис рат, дила хIези 
ца тилади леб. ИшбархIи нуни 
хIези бурибси хабар, рах-
ли ГIяли чарухъунхIели, ну 
мицIирли кахIеласли или-
зи бура. Ва ит сунези бе-
дибси мяржбиубси умхьу 
села сабил чебаахъа. 
ГIергъиси замана ну 
шакрикIулра дила-
ра ахират гъам-
бирниличи, – иб 
ПатIима-абани. 

—  Ягъари, 
Пат Iима-аба , 
се сари хIуни 
дурути? ХIу 
ГIялила мекъ са-
баайчи руудгу. 

— Баркал-
ла, рузис рат, 
– ПатIима-аба 
бара пишряхъ-
иб.

Илди илкьяйдали ихтилатбикIули 
бахъхIи кахIелун. СенахIенну 
ПатIима-аба сунела рамсурдешли 
рускаахъун. Насибатра, стол умуба-
рили, илала мякьла карихьун. 

(Хьарахъуд бирар)

Левли сай, уили сай ца адам. Илини хIеркI ли-
чиб гуми бариб ва хIеркIла итил шайчи укьес ди-
гуси адамлизибад ца къуруш сайсусири. Халкь-
лис ил адам хIейгахъи, илис саламалра бедлугу-
си ахIенри.

ВебкIec гьалаб уршили хьарбаибсири илала 
бегIлара гIeргъиси хьулличила. 

— Нуни халкьлис селра гIяхIси хIeбарира. 
Ну чисалра хIейгахъира. Дигахъира вебкIили 
гIергъи ну гIяхIси гъайличил гьаниркахъули.

— ГIяхIси, — иб уршили, — нуни бетурхахъис 
хIела аманат.

 Дудеш вебкIили гIергъи, уршили гуми ихъни-
ла багьа ахъбуциб хIябал къурушличи.

— ХIябилра вайси хев, — бикIулри шилизибти 
халкь, — дудеш кьалли гIяхIси адам вири: ца къу-
руш бири сайсуси, илала уршили биалли, багьа 
хIябал къурушличи абикахъиб. 

Лерилра секIал 
якьиндирар 
цугбурцнилизир

Спорт

Кьади ГIялисултIанов

Адам акIубхIейчирад яхIра, гъирара, 
кьасбарибси бетерхахъес гьуцIра дарх дашули 
сари. Амма лебтанилра илди пайдаладирули 
ахIен. «Нушани хIедирехIе барес» или сегъуналра 
ганз кайцIули ахIен. Амма илдачи ургIебли, 
арадешлизир нукьсандеш лерти жагьилтира, 
чилалра хIерудилиу хIебикили, чула чули 
гIямалра барили, илала дурабад спортлизирра 
сархибдешуни диахъес бажардибиркули саби. 

Мурул адамтас гIелахIебухъи, спортлизир 
гIяхIцад чедибдешуни сархили, гьалабяхI 
башути рузбира леб. Илдигъунти пергер 
дарган исбагьибачила бурес дигулра дила 
макьалализибра. Илди саби Барият МирзагIялиева 
ва Эльмира Басирова. Илдани ургилизибад 
иртнила шайчирти, арадешлизир нукьсандешуни 
лерти спортсменти-ургарти абзаначир 
бутIакьяндеш дирули сари. Гьарилличила декIарли 
бурес чебиркур ишаб. 

Барият МирзагIялиева акIубси сари 
МяхIячкъала-
лизир. Илала 
бегIти Хайдакьла 
районна 
Жавгъатла 
шилизибадти 
саби. Тухтуртала 
гIяйибличирли 
ил жявли чулахъ 
ретаурли, я 
уркIила гьав, я 
арадеш ункъбарес 
ибси сегъуналра 
пикри агарли 
рири. Амма 11 дус 
гьалаб саригъуна, 
арадешлизир 
нукьсандешуни 
лерси уршили 
илис спортлизи 
ахъахъес 
маслигIятба-
рибсири, илхIели 
рехIрихьибсири 

ур гиличил иртнила спортла абзаначир 
бутIакьяндеш дирес. Спортлизи ракIибти 
бурхIначирад Бариятла дахъал сархибдешуни 
лер. Россияла чемпион ретаур, илкьяйдали 
Россияла ва Европала кубокунира сархиб. Илини 
дунъяла Чемпионатлизирра бутIакьяндеш дариб. 
БусягIятра Бариятли сунела замана акьули 
буркIули ахIен, ил сунела устадеш имцIадиахъес 
тренировкабачи рашар. Гьаман юлдашуначил 
ва саригъунти спортсментачил гьунириули 
рирар. Сари илгъуна агиличир риънила шайчиб 
сегъуналра пашмандеш агара, мурталра илала 
дяхIличиб хIулбукIри бирар. Арадешлизир 
нукьсандешуни лерти адамтачи дугьарилзули, 
Бариятли илди уркIиагархIебиахъес, спортла 
сегъуна-биалра журализир бутIакьяндеш дирахъес 
жибирули сари. БусягIятла замана Барият 
нешличилра узичилра хIеррирули сари, илди саби 
илала къакъбяхъунира кумекчибира.

Нушала макьалала цагьатIи игит сари 
Эльмира Басирова. Ил акIубси сари Калмыкияла 
Республикала Комсомольский бикIуси 

поселоклизир. ГIур илдала хъалибарг Дербентлизи 
гечбиуб. Эльмирала бегIти Сергокъалала районна 
УбяхI МулебкIила шилизибадти саби. 2011 ибил 
дуслизиб гIяхIти кьиматуначил Дербентла 21 ибил 
школара белчIи, ил юридический техникумлизи 
карурхули сари. ГIямруличи ва белчIудиличи 
гъира лебси дарган рурсила гIямру ца минутла 
духIнар дарсдиуб. 2003-ибил дуслизир Эльмира  
бехIемцIлизи рикиб, ва баягъи анцIбукьла 
асарлиур илис коляскаличирцун рашес чебуркъуб. 
БехIемцI бетаурли 15 дус дикили гIергъи, 2018 
ибил дуслизир ил ургиличил иртнила журала 
спортлизир бутIакьяндеш дирес рехIрихьиб. 8 
дусла духIнар гIяхIцад абзаначир бутIакьяндеш 
дариб ва чедибдешуни сархиб. Ишаб бурес 
чебиркур Эльмирани Россияла чемпионатличир 
бутIакьяндеш дарили, чедибдеш сархибсири. 
Илини Россияла ва Европала кубокунира сархиб, 
ва дунъяла Чемпионатличир бутIакьяндеш 
дариб. Илини чумал дус гьалар хъали-цIа дуциб, 
гьанна ил ца рурсила ва ца уршила неш сари. 
Ил сеналра акьули хIеруар, лерилра хъулирти 
хIянчира дарили, тренировкабачира рашар, 
сунела дурхIначи хIеруди баресра замана бургу. 
Адамтачил ралкарикибси Эльмирани, хаслира— 
чеалкIуси наслу, вайти секIайзи хIебархахъес ва 
спортлизи зумали ихъахъес жибирули сари. 

Къияндешунас мутIигIхIебакIибти, 
иличи ургIебли сархибдешуни детаахъес 
бажардибикибти дарган рурсбас гIямрулизир 
ва спортлизир гьарбизунира, чIумаси арадешра, 
духъянти гIямрура дулгулра.

КЪИЯНДЕШУНАС 
МУТIИГIХIЕБАКIИЛИ ВА 
ГЪИРАЛИЧИЛ...

Сабият ГIябдуллаева

Ахъу ша ла ши ли зибси Загьи-
дат МяхIяммадовала ули-
чил   си музейлизиб Бур хIи    мя -

кьмахьила шила ад ми нист рациялизи 
ка бур хуси Гурднима хьи ли зи вадси, гIер-
гъити дус ма зив Калмыкиялизив хIе ри-
руси спортсмен Шамил Магь диев  личил 
гьунибаъни бетерхур. Шамил Магьдиев 
гираби ахъдурцуси, спортла шайчирти 
дахъал абзаназир бутIакьяндеш дирули, 
гьаларти мераначи лайикьиркули сай.

Гьу ни баънилизир бутIакьяндеш да-
риб Ахъушала районна жа ми гIятла па-
латала председательла за мес титель 
М.Мя  хIям  ма довли, «Бархьдешла гьуни» 
га зетала бекI редактор П.Маллаевани, 
туриз мала управлениела начальник 
Х.ХIя сановли, жагьилтала политикала 
ва спортла управлениела начальник 
М.МяхIяммадхIяжиевли, сунела хIян-
чи зартачил, «Цаибтала хIяракат»-ла 
руководитель Р.ГIялиевли, Ахъушала 
шилизибси дурхIнала ва гIулухъабала 
спортла школализиб руркъути дурхIнани 
ва цар хIилтанира.

Спортсмен Шамил Магь диев ли чи-
ла музейла ди рек тор Зубалжат Мир  -
зае вази гьанбушили уили сай Ахъу  -
шала районна жамигIятла па латала 
председательла заместитель МяхIям-
мад загьир МяхIяммадовли. «Или-
чил  гьунибаъни дураберкIес гIяхI си ри, 
нушала районнизивадси илгъуна цIа кь-
си спортсменничила жа гьилтазира, ба-
гьа хъес или. Ил Кал мыкиялизив дебали 
машгьурвиубси  сай, гиряби ахъдурцнила 

ва бабза гьая (канат) зузбирнила шай-
чирти абзаначир гьаларти мераначи 
лайикьиркули. Ил гъу на гIяхIси  баркьуди 
гIе ба са хъес гIягI ни ли саби районна бухI-
набси чеабиуси нас лулизира». 

Гьунибаъни ибхьули гъайрухъун 
музейла директор Зубалжат Мир заева. 

– МяхIяммадзагьир МяхIям ма довли 
бурайчи нуни нушала районнизивадси 
ишгъуна цIакьси спортсмен левни гьанна 
бикайчи хIебагьурра. Нушани музейлизир 
Ахъу шала районнизибадти маш гьурти 
адамтачил мурталра гьунибаъниби 
дурадуркIути сари. Музейлизир лер 
спортсментала суратуни ва илдачила 
белкIани. СенахIенну илди цIакьти, 
дахъал чедибдешуни сархибти адамти 
нушала пахру саби. Нушани музейлизи 
живарили гьунибаъни дураберкIибсири 
Урхьу чима хьилизивадси чуй нара дунъяла 
чемпион ветаурси боксер МяхIям мад расул 
Мажидов личил. Иш бархIи тянишриубра 
Шамил Магь диевличил, илра Мя хIям -
мадрасул Мажи дов гъуна паргъатси, 
малхIямси, гIяхIти хIял-тIабигIятла адам 
сай. Гьанна наб лебилра спортс менти 
илдигъунти гIяхI ти, халахIебурхути, 
хамдеш агарти  сабира или гьанбиркули 
саби, — буриб му зейла директорли. Зу-
балжат ХIу  сей новнани Шамил Магь  диев-
ла сархибти дахъал че диб   дешуначила, 
илала гьунар тачилара гьан бушиб. Ил 
гираби ахъдурцнила шайчибси абз лизив 
Калмыкияла урчIем на чемпион ве таурли 
сай, Дагъистара чемпион сай. Аст ра-
ханьнизиб дурабер кIибси  лебил Россияла 
кьадрила «Вызов Легиона» бикIуси абз-
личив цаибил мер сархибси саби.

Балбуцличиб гъайбухъун Мя хIям -

мадзагьир МяхIям мадов, Па тIи мат 
Маллаева, ХIя сан ХIясанов, Мя хIяммад 
Мя хIяммадхIяжиев. Илданира  дахъал 
гIяхIти гъай дуриб Шамил Магьдиевлис, 
сунела районничи уркIи изули, минала 
мер-мусаличиб хIербирути жагьилтази 
гIяхIси секIал гIебасахъес, спортличи 
диги адикьес къайгъибарнилис. 
Спортличи диги биалли жагьилтала 
челябкьлализирра арати гIямру дирар, 
вайти хасиятуназибад  мяхI камдеш 
бетарар или аргъахъиб.

Балбуцличиб гъайбулхъутани Зу-
балжат Мирзаевасра баркалла ба-
гьахъур,  музейлизир илдигъунти гIяхI-
ти далдуцуни дурадуркIнилис, сунела 
районничи уркIи изули, район гьалабяхI 
арбукес къайгъибирнилис. 

Шамил Магьдиевли буриб: «Ну ни 
бу тIакьяндеш дирути абза ни чи нар де-
турхули диалра, ну Ахъу ша ла район ни-
зивадси сайра или бу рули вирус. Ну Кал-
мыкиялизив хIе рирули хьалли, дила хала 
бегIти  Бур хIи мя кьмахьилизибадти саби. 
Нуни ил гира ахъбурцнила шайчибси 
спорт ла абз Калмыкиялизибра тIинтI -
биахъес къайгъибирис. Гьанна биал  ли дила 
минала Ахъушала район   низибра жагьилти-
ургаб спорт ла ил жураличи диги акIахъес, 
ил тIинтI  биахъес пикриикIулра ва ил гъу на 
кьас бетерхахъес икьа ла виэс дигулра».

Шамил Магьдиевли ца ла би киб тас 
«устадешла дарсра» че ба ахъиб.

МяхIяммад МяхIяммад хIя жиев ли 
Шамил Магьдиев жагьил тала политикала 
ва спортла управ ле ниела шайзибад Грамо-
тали чилра ша багъатлавариб, дурхIнала 
ургаб спорт личи диги акIахъес ва спортла 
ил жура тIинтI би ахъес къайгъи бир  нилис.

Гьунибаъни ахирличи бир   ку хIели Зу-
бал жат ХIу сей  нов нани леб тасалра бар-
кал ла багьахъур. Шамил Магь диев ли зира 
бу риб: «Нуша мур талра разитира музей-
ли зи ба шути гIяхIлачи. ХIура гIурра ва-
шен нушачи гIяхIладли. ХIела лерилра 
шабагъатунира даршили, касахъили су рат 
бархьа нушачи. Нушани хIечила белкI ра 
барили, нушала районнизибадти маш-
гьурти спортсментачила делкIунтала мякьла 
кабирхьехIе. Сена хIен ну чеабиуси наслу-
лизи Ахъушала район машгьурбарибти, 
хIушагъунти цIакьти адамти нушала пахру 
сабни багьахъес хIяжатли саби!»

Шамил Магьдиевличил тяниш деш 
дарес гъамбиубли гъай бикIулри бал-
буцличи бакIибти уршби-рурсби. Ил -
да зибра лебри спортличи ди ги чебти 
дурхIни, ца рурси лер ри  каратэличи 
бурсирируси. Ша мил Магь диевли гираби 
ахъ дурц нила ша йчирти абза начила дуру-
ти гъай личи дурхIни халаси иштяхI ли чил 
ле хIяхъиб.

Гьунибаъни къугъати ихти ла ту на чил 
бе терхур. Балбуц таманбиуб леб танилра 
Ша мил Магьдиевличил дарх суратуни ка-
са хъили. ГIур биалли Зубалжат Мир зае-
вани ле билра сахаватли баршибси стол-
алав жибариб.

Дагъиста регбила шайчибти 
спортсменкаби рурсбани 
Рос сияла Чемпионатла 

кIиибил бу тIа  лизиб чедибдеш сархиб.
Абзани Санкт-Петербурглизир де-

тур хутири.
Дагъиста цалабяхъибси командалис 

кьукьначил дарх бутIакьяндеш дируси 
абзанала бутIализиб къаршикартачибад 
чедибикес имканбакIиб, илини плей-офф 
бикIуси бетуцла лерилра тяхIяр-кьяйда 
гьарбизурдешличил ахъиб. Ахирласи абзла 
бутIализиб дагъистанлан рурсби 21:19 
счетличил ЦСКА МСРТ-лис гьалабухъун.

ГЬУНИБАЪНИ

«ГIяхIлачи мурталра разитира…»

Дагъиста рурсби 
гьалабикиб

Да г ъ и с т а й з и б а д с и 
хъали барг – Мадина 
Казакова ва Руслан 

Исрапилов – «ГIям  рура, нургъбира, 
дигайра» бикIу си номинация 
хIясибли Россияла Па ра лим пийский 
комитетла премияла лау реат бетаур.

Илди шабагъатлабирнила бал-
буц бетерхур Москвализиб, Рос-
сияла Паралимпийский комитет 
акIахъубхIейчирад 30 дус дикнила 
байрам дурабуркIнила дазурбазиб.

Мадина Казакова – дзюдо-
ла шайчирти Паралимпийский 
хIязанала чемпионка ва жармала 
призер, Россияла спортла рурибси 
мастер сари. 2008-ибил дуслизиб 
Пекиннизиб бетерхурси Паралим-
пиадала гIергъи ил дзюдола шай-

чивси жагьси тренер Руслан Исрапи-
ловличил тянишриуб. Гъамли илдани 
хъали-цIа акIахъуб, чулира ишбархIи 
хIябал дурхIя абилкьути — урши 
СягIид, рурсби — Фатима ва Амина.

Илди дебаси ва уржибси хъа-
либаргла мисалли бетаурлицун 
ахIенну, муруй-хьунуй Дагъистай-
зиб адаптивный спорт гьалабяхI 
башахънилизи халаси пайра ка-
бирхьули саби. Мадинани Россияла 
Паралимпийский комитетла реги-
онна отделениелис бекIдеш дирули 
сари, Россияла дзюдола шайчивси 
урибси тренер Руслан биалли, Па-
ралимпийский резервла спортла 
школализив ва спортла адаптив-
ный жураби хIясибси школализив 
спортс ментачил узули сай.   

ГIяхIти хIясилти 
чедаахъиб

Гьаларван ГIялиасхIяб Раба за-
новли халкьани-ургарти па-
рат хэквондола шайчирти аб за -

начир шабагъатуни сархиб. Гьаланачи жар  -
мала медаль касиб Италиялизиб, кIи найс 
къаршикарти бячIес вякьун Нюрн берг лизи.

К Iел  ра 
анцIбукь-
л и з и р 
с п о р с т -
м е н н и 
д я   х ъ и -
х ъ а с л и з и 
б и к и б с и 
кьяш личил 
б у   т I а -
к ь я н д е ш 
д а р и б . 
ГIялиа схIяб 
Ра базанов 
а б  з а н а л а 
а х и р л а с и 
бут Iализи 
дурау хъун, 
рей тингла 
очки ка-
сиб, медаль 
сархиб ва 
абзаначивад арукьес кьас  бариб, дяхъи гьа-
тIиралра мурхь хIе би кахъес багьандан.

«Ишдуслизир чумал мягIничерти абз 
де турхар, — бурули сай спортсменни, — ил 
лугIилизиб дунъяла чемпионатра. Дила аги-
хIяйчира хIеръили, ил шайчирти масъулти 
тренертачилра пикридарили, арадешла 
даражара ахтар ди барили, гьа ла вяхI вашес 
къай гъибирис».

«Сархибдешуни 
диахъес 

къайгъибирис»

ИМКАНТИ

ТалихIчебси хъали-
баргла хьулчни…

ПатIимат Кьурбанова

Даргала газетаби-журналтала вахъхIила ва марси гьалмагъ 
ШапигI МяхIяммадов акIубсири 1941 ибил дусла июльла 
12-личив Дахадаевла районна ДейбукIла шилизив.

ДейбукIла верхIел дусла 
школа таманаили гIергъи, или-
ни Хъярбукла урга даражала 
школализиб белчIуди даимбариб. 
1961 ибил дуслизив Дагъиста 
шила хозяйствола институтлизи 
керхур. ВатIа гьалабси чебла 
ахъили гIергъи,  Орд жо ни-
кид зелизиб белчIуди даим-
бариб. Узули калун Дагъиста 
НИИСХ-лизив. 1971 ибил 
дуслизив ас пирантурализи 
керхур ва хIябал дусла гIергъи 
кандидатла диссертация 
защититьбариб. Чебиуливан, 
сунела хIянчи литератураличил 

бархбасунси хIебиалра, ил бугаси девла устадеш уркIилизи 
минадиубти адамтачи, дунъяличи ва гьарил жагаси ибсиличи 
алкунти дигили бурсиварибси сай. УркIилизир сабур-яхIла дебш 
ва челябкьлаличи умут лерси, дунъяличир кадиркути вайтира 
гIяхIтира анцIбукьуни сунелаван чедиуси, шилтахъ-кIибяхIяндеш 
агарси, вайси девалра бурес кьас агарси, хIяжатбикибсилис 
уркIи дурабитIи пешкешбарес хIядурси… адам лехIкахъили уэс 
вируси ахIен. Илгъуналис ЧевяхIсили шягIирла пагь бедалли 
машгьурируси сай. Тяп илгъуна пикри бурес лайикьли саби 
ШапигI МяхIяммадовличила. Сунела назмуртазиб учIаннис илини 
тамашала дунъя гьаргбирусири. Иш бархибси манзиллизив 
викеси мер хIебалуси адамла пикруми-кьасани гьунчидушес 
кумекдирар илдигъунти мурхьси мягIнала назмурти.

ШапигI МяхIяммадовичла сунела марти гьалмагъуни поэтуни-
писательтачила уркIи-уркIиларад делкIунти шадлихъуначир 
мубаракла ва юлдашуни гьуниббатурхIели децIла назмуртани 
чила-дигара уркIиличи тамашала асар биру. Гьарли-марси 
хъубзарли мурхьси гъарш кайуливан, халкьли марварибси поэтла 
назмуртира мурхьси мягIнала дирар. Гьачам делчIалли бекIлил 
хъумхIертести, пасихIдешла ламили алкунти, вайсилизибадли 
гIяхIси декIарбарес бурсивирути,…

БегI гьалаб ШапигI МяхIяммадовла назмурти районна «Шила 
гIямру» газетализир 1958 ибил дуслизир дурадухъунтири. ГIур 
республикала газетализир ва журналтазир дурадулхъескадииб. 
ШапигI МяхIяммадовла хIябал цархIилтачил дархти «ХIебла 
гунзри» (1979 ибил дус), «Дила далай» (1987 ибил дус), «Сагати 
урунжуни» (1989 ибил дус) жузази назмурти кадерхахъур. Дура-
духъун сунела «Тямада» (1996 ибил дус), «УркIи» (1999 ибил дус), 
«Луги» (2002-ибил дус), «Мекъ» (2007-ибил дус), «Урунж» (2008-
ибил дус), «Лусен» (2009-ибил дус), «Аманат» (2010-ибил дус), 
«Анкъи» (2011 ибил дус), «Чархара» (2011 ибил дус), «СяхIбатунала 
далуйти» (2013 ибил дус), «Далуйти ва хIябкубти» (2006-
ибил дус), «Дигайла хала» (2006-ибил дус), «Ванза» (2016 ибил 
дус), «ДигIянаси цIакь» (2016 ибил дус) бикIути жузира. Чедир 
гьандушибти жузазир урус мезличил дурадухъунтира лер. Дураэс 
хIядурбарибсири илини «Умут» бикIуси жузра. Амма…

ШапигI МяхIяммадов гIямрулизивадли арякьунсири 2020 
ибил дусла майла 12-личив. Бахъ давла-чебси ва пагьмула бугаси 
ла  милизиб пархбикIуси творчествола хIялалси гьуни къяббердиб 
даргала чевяхIси поэтла гьуни. Ил дебали халаси бетахъри саби 
Дагъиста лукIантала авидлизиб. Амма илала адамтачи дигили 
лам  бикIуси ва даимлис парчбикIуси умути шигIрула урунж-
ли  зирадли халкьли дигиличил хIялалдешла шараб-наз мур ти 
даим  лис «дужули» кавлан. Нушани умутличил буресра дирехIе 
илдигъунти шягIиртачила дубурлантани хъумуртуси ахIен или.

Наида Гъуруева

Нушала улкала хъархIерагардеш калахъес багьандан 
дурабуркIуси балбуц даимбирули саби. ХIейгеси биалра, 
гъабзадешличил бургъули ВатIайс къуллукъличибти нушала 
жагьилти агарбирути анцIбукьуни имцIадикIули сари. 

Гьалабванра республикала Р.ХIямзатовла уличилси биб ли о те ка-
лизиб Украинализир дявила къуллукъуни та ман ди ру  ли игит деш  ли-
чил алхунти бургъанти гьанбиркахъуси балбуц бе тер хур. Бур гъан-
тала нешани гIеббуцес бакIибти хIурматла гIяхI ли-ургаб лебри  ДР- 
ла адамтала ихтиюртала шайчивси упол но мо чен ный Запир Ал хасов, 
ДР-ла Халкьла Собраниела де путат Ша  мил ГIя ма ров, Афганиста 
ветерантала МяхIячкъалала Совет ла пред седатель ГIя ли султIан 
ГIялисултIанов, Афганиста анцI  бу кьу нала ветеран ХIусейн Кьур-
банов, ДГУ-ла профессор Му са Бя хIям мадов, Дагъиста халкьла поэт 
Аминат ГIяб дул мана по ва ва бахъал цар хIил тира. 

Балбуцла сиптакарти сабри «Нешанала цIакь» организация ва 
библиотека. Илала мурад сабри нуша ва нушала ВатIан багьандан 
жан кьурбандарибти бургъантала нешани ва хьунри гIеббуцни, 
илди уркIичеббарни. 

Илкьяйдали гъайбулхъутани ванати дугьби дуриб, 
бургъантани челябкьла шаласили биахъес дедибти гIямру хIязлис 
хIедиъниличила гьанбушиб. 

Илар зайдухъунти патриот далуйти цалабикибтани кьа бул да-
риб. Калунти дурхIни мяхIкамбарили, сабурличил биахъес, мах-
ба  риб. 

Ахирличиб «Нешанала цIакь» организацияла председатель 
Сефижат МяхIяммадрасуловани ва хIурматла гIяхIлани нешанас 
ва хьунрас «СВО-ла хъалибарглис» бикIути медальти дедиб. 

Ила жибарибти нешанала сияхI 80–йчибадра бухъири. Дила 
пикрили, илдигъунти далдуцуни дурадуркIнили чебиахъули саби 
илди децIлизиб цунни хIебалтни. Сецад дурхъаси багьа бедили 
хьалли, гIямру даимдирниличила хъумартесра асухIебирар. Нуша-
ургаб агарти бургъанти нушаб даим игитунани кавлан ва нушала 
уркIбазибси илдала сипат хъумхIерту.

Нушала корр.
СУРАТУНИ – РАЗИЯТ ЖАМАВОВАЛА

Лебтанилра ба лу  ли-
ван, ишдус ца деш -
ла Дус саби. Илала 

да зурбазир, арагIебли ул ка-
лизир кьяйдали нушала рес-
пуб ликализирра декIар-де кIар-
ти далдуцуни детурхули са ри. 
Ил нуша дагъистанлантас де -
бали мягIничебсира са би, се-
на  хIенну ишаб да хъал мил ла-
тунала адам ти дар шули, ур жи ли 
ва рази ли хIер ка би рули саби. 
Ишдус лизиб ил че ба ахъес гIяхI-
ти имкантира гьарг диуб.

ХIера, гьалабванра ГI.Ба-
ти    райла уличилси Даргала 

театр  лизиб ДР-ла халкьла 
писа тель, къумукълантала 
драматург Гебек Конакбиевла 
пьеса хIясибли «Дила кIиибти 
дяхI» ибси уличил спектакль 
гьалабихьиб. Урус мезличибад 
ил дарган мезличи шурбатур-

сири нушала рархкья Сали-
мат ГIялиевани. ХIербикIутас 
спектакль дебали гIяхIбизни 
багьеслири ахирличир ка хIе-
дурхути, вяхли дяхъибти хъу-
трала тIамрачибли.

ДукелцIила, амма дебали 
мурхьси мягIна бухIнабуцибси 
пьеса Даргала театрла сцена-
личи гьалабихьиб живариб-
си режиссер-постановщикли 
– ХI.ЦIадасала уличилси КIа-
рахъала театрла художест-
венный руководитель, ДР-ла 
халкьла гIяртист МяхIям ма-
дарип Сурхатиловли.

ХIербикIутас гьалабихьиб-
си «Дила кIиибти дяхI» бикIуси 
спек такльлизибси дяхIликала 
адамла хIял-тIабигIят лутIи-

хьул  чилизирадал гьаргдируси, 
дебали цIакьси гIягI ни а хъа-
лали бетаур. ГIям рула де  кIар-
де кIарти аги-кьяй да ли зибра 
адам деш дет хIе хъа хъ ни ир-
гъахъуси мурхьси мягI  на ли-
чилси пьеса сабри ил. ХIера, 

театрла пагьмучевси гIяр тист 
ГIяб дусамад ГIя лиев  ли илала 
бекI игитла роль (Май миши 
Таш те мирович ла роль бузахъ-
улри илини) хала ти устадеш-

личил бузахъулри. Жагьси 
бекIдеш диран сай  ливан, гьа-
ланачи иличи хIян чизарти ле-
хIирхъули ахIен ри, чус дигута-
ни биркьулри. КIи найс илини 
кьяркьси ру ко во  дительла дяхI -
ликала бар  шиб  хIели, хIян-
чи зарти илала гьи гь личибад 
бухъесалра хIе  би ранбиуб. На-
чальникли су нела бекIдешлиуб 
бузутала кьир кьирдеш, тамяхI-
кар деш гьаргдариб. Амма кIи-
найс сайра илдачи мешуирку-
сили ветаур, дяхIликала илала 
дяхI ли чи дебакабиублири, цIа-
цIали цIа пIакири. «Дила дяхI-
ли чи цIа  пакунси дяхIликала 
хIу  ша ла дяхIликалабачиб вайси 
хIебургар», — викIулри ил. Де -
бали хIял-тIабигIятлизив варс-
виубси иличи халаси асар би -
ру ли саби нешла зянкъли ва 
уре  хиагарси сагаси хIянчизар 
Гуль къизла (илала роль бузахъ-

улри гIяртистка ХIузаймат Иб-
рагьимовани) дугьбани. Ахъси 
къуллукъличи аваайчи Майми-
ши валуси ва дигахъуси рурсила 
гьарил девли дяхIликала кIун-

бацIахъиб, ахирра-ахир илала 
дяхI агъулизирад умудиуб.

Илгъуна бухIнабуцличилси 
спектакль лебилра иличи 
бакIибтани чихъли кьиматла-
бариб. ГIяртистунани чегьурти 
палтарли, дучIути далуйтани, 
делхъли премьера гьатIиралра 
гIячихъсили, жагасили ва 
хъумхIертусили бетаахъур.

Масхарала пьеса биалра, 
илини ишхIелла манзиллизир 
аргъбаибтили детаурти со-
циальный бяхIчибизла масъ-
улти ахъдурцули сари, чулира 
хIерикIуси адам гьарбизунала 
кьиматличила, багьаличила 
пикриулхъахъуси.

Буралли, нушала кьалам-
ла  узи, театрла гIяртист Мя-
хIям       мадшапи Матаевлира 
бу       тIакьяндеш дарибси спек-
такль  ла бутIара дукел цIи ла си-
ли уб бухъун. Бизнес хIя сиб ли 
на  чаль никла вархкьяли ве-
таур  си, Китайлизивадси ва-
кил   ла роль бузахъуси илини 
зал лизи кабиибтала дукел цIи-
дул   хъахъулри, ара гIеб си сурат 
че  бир цIахъулри. ХIера, ил шай-
чив бара узес вехIихьибси Мя-
хIям мадшаписра нушани гьар-
бизуни дулгехIе, сунезир лерти 
пагьмурти гьатIиралра чеахъ-
дикIули, театрлизи хIер би кIес 
башути илдачил разибирули, 
гьалавяхI вашули дигулра.    

Спектакльлизир бутIа кьян-
деш дарибти лебилра гIяр-
тис туни гьарли-марли чихъти 
ус тадеш лерти, чула бу за  хъуси 
санигIят дебали дигути адамти 
саби. Илдани мекелли халаси 
хIянчи барни чебаэслири.     

ШАПИГI  МЯХIЯММАДОВ  АКIУБХIЕЙЧИРАД  85 ДУС

БУРГЪАНТАЛА  ГЪАМТИ  ГIЕББУЦНИ

ДАИМДЕШЛИЗИР  КАВЛАН...

«НЕШАНАЛА  ЦIАКЬ»

2026 ИБИЛ ДУС  ЦАДЕШЛА  ДУС

                                                                                                                                                                                                                                                                                   ДЕХIИБАЛА  ДИРУСИ  ЗАМАНА
БурхIни ГIянручIла БерхIи абухъни ХIерейсла Дакьа МаркIачIила Дугила

13.07.2026 (Итни) 02:10 04:21 11:58 16:01 19:30 21:31
14.07.2026 (Талат) 02:11 04:22 11:58 16:01 19:30 21:30
15.07.2026 (АрбягI) 02:13 04:22 11:58 16:01 19:29 21:29
16.07.2026 Хамис) 02:14 04:23 11:58 16:01 19:29 21:28
17.07.2026 (ЖумягI) 02:16 04:24 11:58 16:01 19:28 21:26
18.07.2026 (Сут) 02:17 04:25 11:58 16:00 19:27 21:25

19.07.2026(АлхIят) 02:19 04:26 11:58 16:00 19:26 21:24

Мурхьси мягIна 
бухIнабуцибси

Пушкинская карталичила тамашала шел хIекьдеш 
дагьес гIягIнити сари гьаннала гIулухъабас ва жагьилтас.

14-личибад 22-личи бикайчити дусмала школа-
бала бучIанти ва студентуни музейтази, театртази, 
выставкабачи ва кинобачи матъал, пачалихъла ар-
цлис башес бирар.

КАРТАЛИЧИЛА ШЕЛ ХIЕКЬДЕШ:
Гьар дус 5 000 къуруш – картала кьадар январьла 

1-личиб сагабируси саби, дусла ахирлис биалли, или-
чир калунти арц деткайхъути сари.

2  000 къуруш киноличи букьяхъес – цахIнабси 
кьадарлизи кадерхахъурти сари.

Лебил Россиялизиб бузуси саби – чидил-дигара 
регионнизиб ил касес вирар.

ЧIянкIли вегIлисцун хасбарибси – цархIил адам-
лизи бедес яра кIел билет асес асубируси ахIен.

Матъал къуллукъбарни – агарси, амма биэс би-
руси (виртуальная) карта приложениелизиб баргес, 
пластиковый - биалли ВТБ-ла банклизиб касес вирар.

СЕКЬЯЙДАЛИ ИЛ КАСЕС ВИРАРА? (4 ГАНЗ):
Госуслугибазиб вегIла у хIисаблизи касахъили, 

учетная запись марбарая.
Дагъиста МФЦ-базиб ил барахъес хIушаб кумекбиру!
«Госуслуги Культура» бикIуси приложение теле-

фоннизи бакIахъая.
Госуслугибала логинра/парольра делкIи, духI на-

ду хъеная.
Агарси, амма биэс имкан лебси (виртуальная) 

карта дураая.

КАРТАЛИЧИРТИ АРЦ ЧИНА ХАРЖДАРЕС 
ВИРАРА?

Спектакльтас ва концертунас;  выставкабас ва му-
зейтас;  экскурсиябас; кинобачи билетуни (2 000 къу-
руш адаайчи) асили.

Селичила багьес 
хIяжатли?

Салимат ГIялиева

ГIергъиси замана адамтала социальный бяхI чи-
биз лашалти гIямру гIяхIдулхъахъниличи дяхIчиаибти 
программаби ва проектуни дагьардиъни лебтасалра 
багаласили бетаурси саби. Илдигъунти проектуна-
зибад ца сабливан, гьанбушес вирар 2025 ибил 
дусличибад «мицIирбарибси» миллатла проект, су-
несра «Хъалибарг» бикIуси. Ил хъалибаргла дурхъа-
ти гIядатуни мяхIкамдирниличи, дурхIни алкIнила 
масъала гьунчибиркахъниличи бяхIчиаибси саби.

Ил проектличи хъарахъили, хъалибарг декIар-де-
кIар ти бяхIчибизуназиб гьалабяхI башули саби. Улкала 
Президентла сипта хIясибли «мицIирбарибси» про-
ектла мурадра дурхIначилти хъалибаргунала лугIи 
им  цIа биахъни, илди рухIлашал дебадиахъни саби. 
Гьайгьайрагу, иличил барх бахъал дурхIнала дегIти 
хъалибаргунала яшавла шуртIри гIяхIдухъахъести им-
кантира гьаладирхьули сари. Пачалихъла халаси кьад-
рила программали хъалибаргуни гьарра шайчирад 
гIер дурцули, дурхIнас багьудлуми кайсахъесра икьа-
лабирули саби.

Нешанили бетаурти хьунул адамтас кумеклис ба-
ягъи проектли гьаладирхьули сари чумал тяхIярра. 
ДурхI  начилти студенткабас вузаназир алкIахъули ди-
рар хасти хъулри, чузибра дурхIя вахахъес, иличи хIе-
руди барахъес имканбикIахъути. Илкьяйдали шко ла ла 
гIямруличи адхIебаибти дурхIнала нешанас, эгер ил ди 
чинабалра хIебузули биалли, яра дурхIначи къул лукъ-
бирес багьандан касибси отпускличиб биалли, «Рос-
сияла хIянчи» бикIуси порталла кумекличил илдани 
сагаси санигIят касес ва устадеш ахъдуцес бирар. Илра 
хьунул адамтас дебали гIяхIси имкан саби, сунелара ку-
мекличил санигIятлашал гьалабяхI башес ва бузерила 
хIяракатлизи чарбухъахъес гьамаддешуни алкIахъуси.

«Хъалибаргла давлуми ва культурала инфраст-
рук тура» бикIуси федеральный проектли хъалибарг-
лис барх бамсриихъахъес, культурала букьуртачил 
дурхI ни тянишбирахъес, выставкабачи, музейтази, 
театртази башахъес икьалабирули саби. Илдигъун-
ти далдуцунани, гьайгьайрагу, хъалибаргла ургабси 
уржиб деш имцIабирахъу, дунъяличи хIерани шалати-
ли детарахъу, бархбасуни дебадирахъу. ХIебиалли, 
ил ди лерилра саригу талихIчебси хъалибаргла хьулч-
нира. ДекIар-декIарти проектуни биалли, илди гьа тIи-
ра чIуматили детарахъес багаладирули сари, иличир-
ли адамтала гIямрура гIяхIдулхъахъули. 


